
ᐁ ᑲᓇᐧᐁᔨᐦᑖᑲᓄᐧᐃᐦᒡ ᐄᓅᐤ ᒉ ᒌ ᐄᔑ ᐊᔮᑦ ᑲᔅᒋᐦᐅᐧᐃᓂᔫ ᐁ ᓂᑑᐦᐅᑦ, ᑲᔦᐦ ᐊᓐ ᐊᔅᒌ ᐁ ᐃᔥᐱᔖᒡ ᐁ ᐄᔑ ᐊᑯᓇᐦᐄᒉᐸᔨᐦᒡ 
ᐊᓐ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ ᐁ ᐄᔑ ᑲᓇᐧᐁᔨᐦᑖᑲᓅᐦᒡ (22 ᐁᐲᐦᑐᓯᓈᑌᒡ) ᐊᓂᑦᐦ ᒉ ᒌ ᐋᔑᐸᔨᐦᒡ 
ᐋᓐ ᐁ ᐄᔑ ᐊᑕ ᑖᐦᑲᐦᐅᑌᒡ ᑖᓐ ᐁ ᐄᔑ ᐋᐸᑎᔒᔥᑌᒡ ᐊᓐ ᐁ ᐧᐄᔥᑖᑲᓄᐧᐃᐦᒡ ᒉ ᐄᑖᐸᑕᐦᐧᑳᓐ ᒥᓯᐧᐁ ᐄᓅᐤ ᐃᐦᑖᐅᐧᐃᓂᐦᒡ᙮ 
ᐆ ᒫᒃ, ᐅᔮ ᒣᐧᑳᒡ ᐆ ᐁ ᓈᓂᑑ ᑲᒉᔅᒉᔨᐦᑖᑯᐦᒡ ᐊᔅᒌᐦ ᐁ ᓇᓈᑲᑕᐧᐁᔨᐦᑖᑯᐦᒡ ᓇᒧᐃ ᐅᐦᒋ ᒋᔅᒉᔨᐦᑖᑯᓐ ᐅᑕᐦ ᑳᓇᑖ, ᐊᓐ 
ᒉᐄᒥᔅ ᒌᐧᐁᑕᓅᑖᐦᒡ ᑯᐦᐯᒃ ᓂᔅᑯᒧᐧᐃᓐ ᒌ ᐃᐦᑕᑯᓂᔫ ᑳ ᐄᔑ ᐅᔦᔨᐦᑕᐦᐧᑳᐤ ᒉ ᐄᔑ ᑲᓇᐧᐋᐸᐦᑕᐦᐧᑳᐤ ᐁ ᒥᔥᑲᐧᐋᔨᒡ ᒉ ᐄᔑ ᓂᑑ 
ᒋᔅᒉᔨᐦᑖᑯᓂᔨᒡ ᑲᔦᐦ ᒉ ᒌᐧᐁᑲᓇᐧᐋᐸᐦᑕᐦᐧᑳᐤᐦ ᑖᓐ ᒉ ᐄᔑ ᐧᐃᔦᔨᐦᑖᑯᓂᔨᒡ ᐁ ᐋᐸᑕᐦᒡ ᑖᓐ ᐁ ᐄᔑ ᐅᔦᔨᐦᑖᑯᐦᐧᑳᐤᐦ ᐋᐸᑎᓰᐧᐃᓐᐦ 
ᒉ ᐄᔑ ᐋᐸᑎᓰᐦᑲᐦᑖᑲᓄᐧᐃᐦᐧᑳᐤᐦ᙮ ᐅᒌ ᐧᐁᔅ ᐄᓅᒡ ᐁᐅᒄ ᐊᓂᒌ ᐁ ᐊᔮᐧᑖᐤ ᑲᔅᒋᐦᐅᐧᐃᓂᔫ ᑖᓐ ᒉ ᐊᑕ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 
ᐧᐁᓴ ᑲᔭᐹ ᐃᐦᑖᔫ ᐊᓂᔫᐦ ᑳ ᒫᒨᐊᐱᔥᑕᒥᔨᒡᐦ ᒉ ᐄᔑ ᓈᓂᑑ ᑲᒉᔅᒉᔨᐦᑕᒥᔨᒡᐦ ᑲᔦᐦ ᒉ ᒌᐧᐁᑲᓇᐧᐋᐦᐸᐦᑕᒥᔨᒡᐦ᙮
ᐅᑌᐦ ᐄᔑ 35 ᐱᐳᓐ ᐊᓐ ᐊᔅᒌᐦ ᐁ ᓈᓂᑑ ᑲᒉᔅᒉᔨᐦᑖᑲᓄᐧᐃᐦᒡ ᑲᔦᐦ ᒥᓯᐧᐁ ᐊᐧᐁᓐ ᑖᓐ ᑳᒌ ᐄᔑ ᐧᐋᐧᐄᒋᐦᐄᐧᐁᑦ ᒥᓯᐧᐁ ᐋᐦᒋᐸᔫᐦ, 
ᐁᑯᐦ ᒫᒃ ᐊᓂᒌ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒋᔅᒉᔨᐦᑕᒧᒡ ᐁᑯᐦ ᐁ ᐅᑎᐦᒋᐸᔨᓂᔨᒡ 
ᒉ ᒌ ᐋᐦᒋᔥᑖᑲᓄᐧᐃᔨᒡ ᐅᔫ ᒣᓯᓈᑌᔨᒡ 22 ᑖᓐ ᑳ ᐄᔑ ᓈᓂᑑ ᑲᒉᔅᒉᔨᐦᑖᑲᓄᐧᐃᐦᒡ ᑲᔦᐦ ᐁ ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ ᑖᓐ 
ᒉ ᐄᔑ ᑲᓇᐧᐋᐸᐦᑖᑲᓅᑯᐸᓀ᙮ ᐊᓐ ᑳ ᐄᔑ ᐸᑯᐦᓭᔨᐦᑕᐦᐧᑳᐤ ᐅᒌ ᑳ ᐧᐄᔥᑖᑲᓅᐦᒡ ᒉᐄᒥᔅ ᒌᐧᐁᑕᓅᑖᐦᒡ ᑯᐦᐯᒃ ᓂᔅᑯᒧᐧᐃᓂᔫ 
ᐁᐅᑯᓂᒌ ᐅᒌ ᑳᐧᐄᔓᐧᐁᐧᑖᐤ ᑳ ᒫᒨᐊᐱᔥᑕᐦᐧᑳᐤᐦ ᑳ ᐃᑎᐦᑕᑯᓂᒡ ᐁ ᐃᑌᔨᐦᑕᒪᐦᐄᑯᐧᑳᐤ ᒉ ᒌ ᔖᑯᒋᒫᐧᑖᐤ ᐊᓂᔫᐦ ᑳ ᒪᓯᓇᐦᐅᓱᔨᒡᐦ 
(ᑳᓇᑖ, ᑯᐦᐯᒃ, ᐄᓅ) ᒉ ᒌ ᐄᔑ ᑲᓇᐧᐋᐸᐦᑲᓄᐧᐃᐦᒡ ᑖᓐ ᐁ ᐊᑕ ᐁᔅᐸᔨᐦᐄᐧᐁᒡ ᒉᐧᑳᓐ ᐊᓄᐦᒌᔥ ᐅᑕᐦ ᐆ ᒣᓯᓈᑌᒡ 22 ᒉ ᐄᔑ 
ᑲᓇᐧᐋᐸᐦᑖᑲᓄᑯᐸᓀ ᒉ ᐃᐦᑕᑯᐦᒡ ᐁ ᐋᐸᑎᓰᓈᓅᐦᒡ ᒉ ᐄᔑ ᓇᑕᐧᐋᐦᑖᑲᓄᐧᐃᐦᒡ ᑲᔦᐦ ᒥᓯᐧᐁ ᐁ ᐧᐋᐧᐄᒋᐦᐄᐧᐁᑦ ᐁᑎᑑ ᒉ ᒌ 
ᒌᐦᑳᓈᑯᐦᒡ᙮
ᐅᑌ ᑯᐦᐯᒃ ᒌᐧᐁᑕᓅᑖᐦᒡ ᓈᔥᑖᐧᐯᐦ ᒥᔖᐤ ᐋᐦᒋᔫᐦ ᒉ ᐄᔑ ᐋᐦᒋᐦᑖᑲᓄᐧᐃᐦᒡ, ᐁ ᓅᑯᐦᒡ ᑖᓐ ᐃᐦᑕᐦᐧᑖᐤ ᐁ ᐊᑕ ᐃᔅᐸᔨᐦᐅᐧᐁᒡ᙮ 
ᐊᓐ ᒉ ᐄᔑ ᐋᐸᑎᔒᔥᑖᑲᓄᑯᐸᓀ ᐆ ᑯᐦᐯᒃ ᑎᐯᔨᐦᒋᒉᓰᓈᐦᒡ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ, ᒥᐦᒉᑐᔨᒡ ᒌ ᐃᐦᑕᑯᓐᐦ 
ᒉ ᒌ ᐄᔑ ᑲᓇᐧᐋᐸᐦᑖᑲᓅᑯᐸᓀ ᐊᔅᒌᐦ ᐁ ᓇᓈᑲᑕᐧᐁᔨᐦᑖᑯᐦᒡ ᐊᓂᑌᐦ ᒌᐧᐁᑎᓂᐦᒡ ᑯᐦᐯᒃ᙮ ᒧᒃ ᒫᒃ ᐃᐦᑕᑯᓐ ᒪᓯᓇᐦᐄᑲᓐ ᔖᔥ 
ᐊᔮᐧᑳᐤ ᑖᓐ ᒉ ᐄᔑ ᑲᓇᐧᐋᐸᐦᑖᑲᓅᑯᐸᓀ ᐊᔅᒌᐦ ᐁ ᓇᓈᑲᑕᐧᐁᔨᐦᑖᑯᐦᒡ᙮ ᓈᔥᑖᐧᐯᐦ ᒋᔅᑕᒫᐅᐧᐁᔨᐦᑖᑯᓐ ᐊᔮᐧᑳᐤ ᒉ ᒌ ᐄᔑ 
ᓇᓈᑲᑕᐧᐁᔨᐦᑖᑯᐦᐧᑳᐤᐦ ᑖᓐ ᐁ ᐄᔑ ᐸᑯᐦᓭᔨᐦᑖᑯᐦᐧᑳᐤᐦ ᐊᓂᑦᐦ ᒌᐧᐁᑕᓅᑖᐦᒡ ᐁ ᑖᐦᑲᐦᐅᑌᐦᐧᑳᐤᐦ ᐁ ᐃᐦᑕᑯᐦᒡ᙮
ᐆ ᒫᒃ ᐁ ᐊᔨᒥᐦᑖᔮᓐ ᑳ ᐸᒋᔅᑕᓇᑲᓄᐧᐃᐦᒡ ᒪᓯᓇᐦᐄᑲᓐ, ᒋᑲ ᐧᐋᐸᐦᑌᓈᐧᐋᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 
ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒥᔥᑕᐦᐄ ᑲᑕ ᑖᐦᑲᐦᐅᑰᒡ ᒉ ᒌ ᒥᔫᐸᓂᔨᒡ ᐅᔫ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ 
ᐄᔑ ᑖᐦᑲᐦᐄᒉᐸᔨᐦᒡ ᐁ ᐄᔑ ᑲᓇᐧᐁᔨᐦᑖᑲᓅᐦᒡ᙮ ᐊᓂᑦᐦ ᐁ ᑲᓇᐧᐋᐸᐦᑲᓄᐧᐃᐦᒡ ᑖᓐ ᐁ ᐊᑕ ᐁᔅᐸᔨᐦᐄᐧᐁᒡ ᒉᐧᑳᓐ ᐊᓄᐦᒌᔥ ᒋᐸᐦ 
ᐧᐄᒋᐦᐄᑰᒡ ᒉ ᐄᔑ ᐧᐄᐸᔨᐦᑖᐧᑖᐤ ᒉᐧᑳᔫ ᐅᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE)᙮ 
ᐁ ᒌ ᐃᐦᑕᑯᐦᒡ ᐁ ᐊᑕ ᐃᔅᐸᔨᐦᐄᐧᐁᒡ ᐊᓂᑦᐦ ᒉ ᒌ ᐧᐄᒋᐦᐄᐧᐁᐧᐋᐹᓀ ᐁᐅᒄ ᐆ ᓂᔥᑖᐤ ᒉ ᒌ ᒋᔥᑖᐱᔥᑑᐧᑳᐤ ᐅᒌ ᒉᐄᒥᔅ ᐯᐄ ᑳ 
ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE᙮ ᓈᔥᑖᐧᐯᐦ ᒥᔥᑕᐦᐄ ᓂᒌ ᐅᐦᒋ ᒋᔅᑯᑕᒫᓱᓐ ᐊᓂᑦᐦ ᐅᐦᒋ 
ᑲᔦᐦ ᒫᒃ ᒥᓯᐧᐁ ᓂᐧᐄᐦ ᓂᔅᑯᒫᐅᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᑳ 
ᒫᒨᐊᐱᔥᑕᐦᐧᑳᐤ ᑲᔦᐦ ᐊᓂᒌ ᐋᐸᑎᓰᓲᒡ ᐁᒌ ᑖᐧᐯᐅᒉᒥᐧᑖᐤ ᑲᔦᐦ ᑖᓐ ᑳ ᐄᔑ ᐯᒋ ᐧᐋᐧᐄᒋᐦᐄᐧᑖᐤ᙮



ᐊᓐ ᐊᔅᒌ ᐁ ᐃᔥᐱᔖᒡ ᐁ ᐄᔑ ᐊᑯᓇᐦᐄᒉᐸᔨᐦᒡ ᐊᓐ ᐊᔅᒌ ᓀᔥᑦ 
ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ ᐁ ᐄᔑ
ᑲᓇᐧᐁᔨᐦᑖᑲᓅᐦᒡ (22 ᐁᐲᐦᑐᓯᓈᑌᒡ)

iii

ᐊᓐ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓐ(JBNQA),  1975 ᑳ ᒪᓯᓇᐦᐅᓱᓈᓄᐧᐃᐦᒡ, ᒌ ᐧᐄᔥᑌᐤ ᐆ ᐊᔅᒌ ᐁ ᐃᔥᐱᔖᒡ 
ᐁ ᐄᔑ ᐊᑯᓇᐦᐄᒉᐸᔨᐦᒡ ᐊᓐ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ ᐁ ᐄᔑ ᑲᓇᐧᐁᔨᐦᑖᑲᓅᐦᒡ (22 ᐁᐲᐦᑐᓯᓈᑌᒡ)᙮ 
ᐆ ᒫᒃ ᑳ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒧᒄ ᐄᓅᐤ ᐁᐅᒄ ᑎᔮᐦᑲᐦᐅᑯᑦ ᑲᔦᐦ ᐁᑯᓐ ᐁ ᐃᔑᓈᑯᐦᒡ ᒉ ᒌ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 
ᒉ ᑲᓇᐧᐋᒋᔥᑐᐧᐋᑲᓄᐧᐃᐧᑖᐤ ᐅᑕᔅᒌᐧᐋᐤ ᑲᔦᐦ ᐅᑲᔅᒋᐦᐅᐧᐃᓇᐧᐋᐤ ᐁ ᓂᑑᐦᐅᐧᑖᐤ᙮ ᐊᓐ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ 
ᓂᔅᑯᒧᐧᐃᓐ(JBNQA) ᐃᐦᑕᑯᓐ ᐁ ᓂᓯᑑᓇᑲᓄᐧᐃᐦᒡ ᑖᓐ ᐁ ᐄᔑ ᐱᒥᓂᑲᓄᐧᐃᐦᐧᑳᐤ ᐊᐧᐁᓐ ᐆ ᓂᑑᐦᐅᐊᔅᒌᐦ ᐊᓂᑦᐦ ᐄᓅᒡ 
ᐅᓂᑑᐦᐅᔅᒌᐧᐋᐦᒡ᙮

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᓃᐧᔖ ᐃᔥᐱᔥ ᐋᐸᑎᔒᔥᑕᒧᒡ ᒉ ᒌ 
ᐋᐸᑎᓂᔨᒡ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ ᐁ ᐄᔑ ᑲᓇᐧᐁᔨᐦᑖᑲᓅᐦᒡ᙮ ᐊᓂᔫᐦ ᐧᐄᔓᐧᐁᐅᓯᓇᐦᐄᑲᓐᐦ ᐁᐅᑯᓐ 
ᓃᔥᑕᒻ ᓀᑑᑲᒉᔅᒉᔨᐦᑖᑯᐦᐧᑳᐤᐦ ᑲᔦᐦ ᐧᐄᔓᐧᐁᐧᐊᓐᐦ ᐁᑯᐦ ᒫᒃ ᒉ ᐊᑕ ᐄᔑ ᓇᓈᑲᑕᐧᐁᔨᐦᑖᑯᐦᒡ ᑖᓐ ᒉᒃ ᒉ ᒌ ᐄᔑ ᑖᑲᐦᐄᒉᐸᔨᐦᒡ 
ᐊᓂᑦᐦ ᐁ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᑲᔦᐦ ᐊᓂᑦᐦ ᐁ ᓂᑕᐧᐁᔨᐦᑖᑯᐦᒡ, ᐁ ᐧᐋᐧᐄᒋᐦᐄᐧᐁᐸᔨᐦᒡ ᑲᔦᐦ ᑖᓐ ᐁ ᐄᔑ ᐸᑯᐦᓭᔨᐦᑖᑯᐦᒡ 
ᐃᑐᐦᑕᑑᐧᐋᑲᓄᐧᐃᐧᑖᐤ ᐊᓂᒌ ᑎᐯᔨᐦᒋᒉᓰᓈᐦᒡ ᒉ ᐋᐸᑎᔒᔥᑕᒧᐧᐋᑯᐸᓀᓂᒡ᙮ ᐁᑯᐦ ᐆ ᓃᔓ ᐁ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᒌ ᒉᐄᒥᔅ 
ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁᐅᑯᓂᒡ ᐁ ᐋᐸᑎᔒᔥᑕᐦᐧᑳᐤ ᒉ ᒌ ᐋᐸᑎᓂᔨᒡ 
ᐊᓂᔫ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ ᐁ ᐄᔑ ᑲᓇᐧᐁᔨᐦᑖᑲᓅᐦᒡ ᑲᔦᐦ ᒉ ᒌᐧᐁᑲᓇᐧᐋᐸᐦᑖᑲᓄᐧᐃᒡ ᑖᓐ ᒉ ᐄᔑ 
ᑲᓇᐧᐋᐸᐦᑖᑲᓄᐧᐃᐦᒡ ᐁ ᐃᐦᑕᑯᐦᐧᑳᐤᐦ ᐋᐸᑎᓰᐧᐃᓐᐦ᙮

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁᐅᑯᓂᒡ ᐅᒌ ᐁ ᐅᔦᔨᐦᑖᑯᐦᓯᐧᑖᐤ 
ᐊᓂᑦᐦ ᒉ ᒌ ᒫᒨᐊᐱᔥᑕᐦᐧᑳᐤ ᑖᓐ ᐁ ᐊᑕ ᐄᔑ ᐁ ᐄᔑ ᐅᔦᔨᐦᑕᐦᐧᑳᐤ ᒉᐧᑳᔫ ᐊᓂᑦᐦ ᒣᓯᓈᑌᒡ 22 ᐁᐲᐦᑐᓯᓈᑌᒡ᙮ ᐁᑯᐦ ᒫᒃ ᓐ ᐊᓂᒌ 
ᑳᓇᑖ ᑲᔦᐦ ᑯᐦᐯᒃ ᑎᐯᔨᐦᒋᒉᓰᓈᐦᒡ ᑲᔦᐦ ᐅᒌ ᐄᓅᐤ ᑎᐯᔨᐦᒋᒉᓰᓈᐦᒡ (CRA)᙮ ᐁ ᒫᒦᔥᑯᑑᔥᑳᑐᓈᓄᐧᐃᐦᒡ ᐁ ᒋᔥᑕᐱᔥᑖᑲᓄᐧᐃᐦᒡ 
ᓈᔥᑖᐧᐯᐦ ᐧᐄᒋᐦᐄᐧᐁᐸᔫ ᐊᓂᑦᐦ ᐁ ᓃᑳᓂᐱᔥᑖᑲᓄᐧᐃᐦᒡ ᑳ ᐧᐄᑕᐱᔅᑕᐦᐧᑳᐤ ᐁ ᐧᐄᔓᐧᐋᓄᐧᐃᔨᒡ᙮ ᐅᔮ 2009-2010, ᐊᓂᒌ ᐄᓅᒡ 
ᐁᐅᑯᓂᒡ ᑳ ᐅᔦᔨᒫᐧᑖᐤ ᐊᐧᐁᔫᐦ ᒉ ᓃᑳᓂᐱᔥᑕᒥᔨᒡᐦ᙮ 

ᐆ ᐊᓄᐦᒌᑳᓐ ᐁ ᐃᔅᐸᐦᑖᔮᒡ, ᐊᓂᒌ ᑳ ᐧᐄᑕᐱᔅᑕᐦᐧᑳᐤ ᐁ ᐧᐄᔓᐧᐋᓄᐧᐃᔨᒡ ᐃᐦᑕᑯᓂᔫᐦ ᓃᔓ ᒉᐧᑳᔫᐦ ᓈᔥᒡ ᐊᔮᐧᑳᐤ ᒉ 
ᒌ ᓇᓈᑲᑕᐧᐁᔨᐦᑕᒪᐦᐄᑯᐧᑖᐤ ᒉ ᒌ ᐄᔑ ᐋᐸᑎᔒᔥᑕᐦᐧᑳᐤ: a) ᒉ ᒌ ᒋᔅᒉᔨᐦᑎᔮᑲᓄᐧᐃᐧᑖᐤ ᐊᓂᑦᐦ ᐊᓂᒌ ᑳ ᐅᔦᔨᐦᑕᐦᐧᑳᐤ ᒉ 
ᐃᔑᓈᑯᓃᑯᐸᓀ ᑖᓐ ᐁ ᐊᑕ ᐄᔑ ᐅᔦᔨᐦᑕᐦᐧᑳᐤ ᐊᓂᔫ ᐁ ᐊᑕ ᐄᔑ ᐸᑯᐦᓭᔨᐦᑖᑯᓂᔨᒡ ᒉ ᒌ ᐃᐦᑕᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ 
ᑖᓐ ᐁ ᐄᔑ ᑖᐦᑲᐦᐅᑌᒡ ᐊᔅᒌᐦ (SEA)  ᐅᑕᐦ ᐆ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ-ᒌ ᐧᐄᔥᑌᐤ ᑖᓐ ᑳ ᐄᔑ ᐸᑯᐦᓭᔦᐦᑖᑯᐦᒡ 
ᒉ ᒌ ᐄᔑ ᐧᐄᒋᔥᑖᒉᒪᑲᐦᒡ ᒦᓐ ᒉ ᐊᑕ ᐃᔅᐸᔨᐦᐄᐧᐁᒡ ᐁ ᐋᐸᑕᐦᒡ ᐆ ᐁ ᐃᐦᑕᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ 
ᑖᐦᑲᐦᐅᑌᒡ ᐊᔅᒌᐦ (SEA) ᑲᔦᐦ ᒫᒃ b) ᒉ ᒌ ᐃᔑᓈᑯᐦᒡ ᐁ ᒪᔥᑰᐦᑖᑲᓄᐧᐃᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐅᑌᒡ 
ᐊᔅᒌᐦ ᐊᓂᑦᐦ ᓂᑲᔮ ᑲᔦᐦ ᑌᑲᔥ ᐁ ᐱᔦᑲᔥᒋᔥᑌᒡ ᑲᔦᐦ ᒉ ᒌ ᒌᐦᑳᓈᑯᐦᒡ ᒥᓯᐧᐁ ᐊᐧᐁᓐ ᒉ ᒌ ᐧᐋᐧᐄᒋᐦᐄᐧᐁᑦ- ᐊᓂᒌ ᒉᐄᒥᔅ ᐯᐄ 
ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐃᔦᔅᑯᐧᐄᐦᑲᒧᒡ ᒪᓯᓇᐦᐄᑲᓂᔫ ᑖᓐ ᒥᓯᐧᐁ ᐊᐧᐁᓐ ᒉ ᒌ 
ᐧᐄᒋᐦᐄᑯᑦ ᐁ ᐧᐋᐧᐄᒋᐦᐄᐧᐁᑦ᙮

ᐧᐄᔔᐧᐁᐧᐄᓂᔫ (JBACE) ᐃᔦᔅᑯᐧᐄᐦᑲᒧᒡ ᒪᓯᓇᐦᐄᑲᓂᔫ ᑖᓐ ᒥᓯᐧᐁ ᐊᐧᐁᓐ ᒉ ᒌ ᐧᐄᒋᐦᐄᑯᑦ ᐁ ᐧᐋᐧᐄᒋᐦᐄᐧᐁᑦ᙮
ᐁ ᑲᓇᐧᐁᔨᐦᑖᑲᓄᐧᐃᐦᒡ ᒫᒃ ᐆ ᑳ ᐄᔑ ᐅᔦᔨᐦᑖᑯᐦᒡ, ᐊᓂᒌ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᒌ ᒋᔅᒋᓲᒣᐅᒡ ᐅᑕᐧᐋᐦ 
ᑎᐯᔨᐦᒋᒉᓰᓈᐦᒡ ᓃᐧᔐᒡ ᐧᐄᔓᐧᐁᐅᓯᓇᐦᐄᑲᓐ ᐁ ᐸᑯᐦᓭᔨᐦᑖᑯᓂᔨᒡᐦ: ᐧᐄᔓᐧᐁᐅᐧᐃᓐ 79: ᐧᐄᔓᐧᐁᐅᓯᓇᐦᐄᑲᓐ ᒉ ᒌ ᐋᐦᒋᔥᑖᑲᓄᐧᐃᐦᒡ 
ᐊᓂᑦᐦ ᐁ ᓅᑎᓯᓈᓄᐧᐃᐦᒡ ᐧᐄᔓᐧᐁᐅᓯᓇᐦᐄᑲᓐ ᑲᔦᐦ ᐧᐄᔓᐧᐁᐧᐃᓐ 57 ᑲᔦᐦ ᑳᐅᒻᐦ ᒉ ᒌ ᐅᑎᓇᑲᓄᐧᐃᐦᒡ ᐊᓐ ᐊᔅᒌᐦ ᐧᐄᔓᐧᐁᐧᐊᓐ᙮ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᑎᑌᔨᒣᐅᒡ ᐊᓂᔫᐦ ᑳ ᒪᓯᓇᐦᐅᓱᔨᒡᐦ 
ᐊᔮᐧᑳᐤ ᒉ ᒌ ᐄᔑ ᓇᓈᑲᑕᐧᐁᔨᐦᑕᒪᐦᐄᑯᔨᒡᐦ ᑖᓂᔫ ᐊᓂᔫ ᑳ ᐄᔑ ᐸᑯᐦᓭᔨᐦᑖᑯᓂᔨᒡ ᐊᓂᑦᐦ ᐁ ᑲᓇᐧᐋᐸᐦᑲᓄᐧᐃᐦᒡ ᑖᓐ ᐁ 
ᐊᑕ ᐃᔅᐸᔨᐦᐄᐧᐁᒡ ᒉᐧᑳᓐ ᐊᓄᐦᒌᔥ ᐆ ᐊᔅᒌᐦ ᒉ ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᒉ ᐊᑕ ᐄᔑ ᐊᑕ ᓇᓈᑲᑕᐧᐁᔨᐦᑖᑯᐦᒡ᙮ ᓂᔮᓐ ᒫᒃ 
ᐁ ᐃᑌᔨᐦᑕᒪᐦᐄᑯᔮᐦᒡ ᐊᓐ ᒉᐧᑳᓐ ᐁ ᐄᔑ ᐊᔨᐧᒣᐅᐦᐄᐧᐁᒡ ᓈᔥᑖᐧᐯᐦ ᐱᔦᑲᔅᒋᐦᑖᑯᓐ: ᐁ ᐃᐦᑕᑯᐦᒡ ᐊᓂᑦᐦ ᐁ ᒪᓯᓈᑌᒡ ᓈᔥᒡ 
ᒥᔥᑕᐦᐄ ᒋ ᐅᔥᑳᒡ ᐁ ᐋᐸᑎᓰᑲᐦᑖᑲᐧᐃᐦᒡ ᐋᐸᑎᓰᐧᐃᓐᐦ ᐊᓂᑦᐦ ᐁ  ᐃᐦᑕᐦᑐᒫᒋᔑᑲᓀᔮᒡ1 ᐧᒣᐦᒋ ᐊᓐ ᒋᐧᐁᑕᓅᑖᐦᒡ ᒉ ᐄᔑ 
ᐋᐸᑎᓰᓈᓄᐧᐃᐦᒡ ᑎᐯᔨᐦᒋᒉᓲᒡ ᑳ ᐄᔑ ᐅᔦᔨᐦᑕᐦᐧᑳᐤ, ᐸᑯᐦᓭᔨᐦᑖᑯᓐ ᒉ ᒌ ᐋᐦᒋᔥᑖᑲᓄᐧᐃᐦᒡ ᒉᐧᑳᓐ ᒉ ᐅᐦᑖᐸᒋᐦᐅᓈᓅᐦᒡ ᐊᓂᑦᐦ 
ᒉ ᒌ ᐃᐦᑑᑖᑲᓄᐧᐃᐦᒡ ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᐊᔅᒌᐦ ᑲᔦᐦ ᐱᒫᑎᓰᐧᐃᓇᐦᒡ ᑖᓐ ᐁ ᐊᑕ ᐄᔑ ᑖᐦᑲᐦᐅᑌᒡ ᐊᓐ ᐅᐦᒋ ᑖᓐ 
ᑳ ᐄᔑ ᐧᐃᔦᔨᐦᑖᑯᐦᒡ ᑲᔦᐦ ᔖᔥ ᑳ ᐄᔑ ᐧᐄᔥᑖᑲᓅᑯᐸᓀ ᐊᓂᑦᐦ ᑳ ᐧᐄᔥᑖᐧᑖᐤ᙮ ᐊᓂᑦᐦ ᒫᒃ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᑳ ᐃᑌᔨᐦᑕᒪᐦᐄᑯᐧᑖᐤ, ᐊᓐ ᒫᐅᒡ ᑳ ᒥᐧᔮᒡ ᒉ ᒌ ᐄᔑ ᐋᐸᑕᐦᒡ ᑲᔦᐦ 
ᑖᓐ ᐊᓐ ᒫᐅᒡ ᑳᒌᐦᑳᓂᑲᓄᐧᐃᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐅᑌᒡ ᐊᔅᒌᐦ (SEA)᙮ ᐊᓂᑌᐦ ᑯᐦᐯᒃ ᔖᔥ ᒌ 
ᐃᔦᔥᑲᐅᔥᑖᑲᓅ ᐁ ᒪᓯᓈᑌᒡ ᒉ ᐄᔑ ᑲᓇᐧᐸᐦᑖᑲᓄᐧᐃᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐊᑕ ᐄᔑ ᑖᐦᑲᐦᐄᒉᐸᔨᐦᒡ ᐊᓂᑌᐦ 
ᑖᐅᒡ ᒉ ᐅᔑᐦᑖᑲᓄᐧᐃᐦᒡ ᒥᒋᐱᒦᐦ ᒫᒃ ᑳᐅᓵᐧᐋᑲᒥᐦᒡ ᒉ ᒌ ᐅᐦᑎᓇᑲᓅᐦᒡ ᐊᓂᑌᐦ ᐧᐋᐸᓅᑖᐦᒡ ᑲᔦᐦ ᑳᐯᐦᐊᓂᐦᒡ ᐊᒋᔥᑑ ᐲᓯᒻ ᐁ 
ᐄᔑ ᐅᒋᐸᔨᑦ ᐅᑕᐦ ᐆ ᐁ ᒥᔑᑲᒫᒡ ᐧᓛᕃᓂᔅ ᓰᐲ᙮

ᐊᓂᑌᐦ ᒉᐄᒥᔅ ᐯᐄ ᐄᓅᐤ ᐊᔅᒌᐦᒡ ᓈᔥᑖᐧᐯᐦ ᒥᔖᐤ ᓇᓈᐦᑰ ᒉᐧᑳᓐ ᒉ ᒌ ᐅᐦᑖᐸᒋᐦᐅᓈᓄᐧᐃᐦᒡ ᐋᐸᑎᓰᐧᐃᓂᐦᒡ᙮ ᒧᒄ ᒫᒃ ᐊᓐ ᒫᐅᒡ 
ᑳᒌᐦᑳᓂᑲᓄᐧᐃᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐅᑌᒡ ᐊᔅᒌᐦ ᐋᐸᑎᓰᐧᐃᓐ ᒣᐧᑳᒡ ᐁ ᐃᐦᑕᑯᐦᒡ ᔖᔥ ᐊᓂᑌᐦ 
30 ᐱᐳᓐᐦ ᒌ ᓅᑯᓐ ᑖᓐ ᑳ ᐯᒋ ᐃᔅᐸᔨᐦᐄᐧᐁᒡ ᑲᔦᐦ ᑌᑲᔥ ᒋ ᒌᐦ ᐧᐋᐸᐦᑌᓈᓅ ᑖᓂᑦᐦ ᒫᐅᒡ ᒥᔥᑕᐦᐄ ᑳ ᐄᔑ ᑖᐦᑲᐦᐄᒉᐸᔨᐦᒡ 
ᐆ ᑳ ᒋᐦᒋᐸᔨᐦᑖᑲᓄᐧᐃᐦᒡ ᐁ ᐄᔑ ᒥᔥᑖᐸᑎᓰᓈᓄᐧᐃᐦᒡ ᐊᓂᑌᐦ ᐅᐦᒋ ᐯᒋ ᐅᑖᐦᒡ᙮ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ 
ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᑳ ᐃᑌᔨᐦᑕᒪᐦᐄᑯᐧᑖᐤ, ᐊᓐ ᒉ ᐃᔥᐱᔥ ᐊᔮᐧᑳᐤ ᑲᓇᐧᐋᒋᔥᑲᓄᐧᐃᐦᒡ ᒉ ᐄᔑ 
ᓇᓈᑲᑕᐧᐁᔨᐦᑖᑲᓄᐧᐃᐦᒡ ᐁᑯᑦᐦ ᐆ ᒌᐧᐁᑎᓄᐧᐃᑖᐦᒡ ᐁ ᐧᐄᐦᑖᑯᐦᒡ ᒉ ᐄᔑ ᐋᐸᑎᓰᓈᓄᐧᐃᐦᒡ᙮ ᐊᓂᒌ ᓅᐦᒋᒦᐅᐊᑎᐦᑯᒡ ᒫᐅᒡ 
ᐁ ᒌᐦᑳᔦᔨᐦᑖᑯᐦᓯᐧᑖᐤ ᐁᐅᒄ ᐆ ᒉ ᐅᐦᒋ ᒋᔅᒋᐦᓯᔨᔭᒄᐦ ᒥᓯᐧᐁ ᑖᓐ ᒉ ᐃᔑᑳᐴᔥᑕᒪᐦᒄ ᒉᐧᑳᓐ ᐁ ᐧᐄᐦ ᐅᔦᔨᐦᑕᒪᐦᒄ ᐧᐁᓴ ᐁᑳ 
ᐧᐄᒋᑳᐴᔥᑖᑐᐧᐄᐦᐧᑫ ᑲᑕ ᒌ ᐃᔑᓈᑯᓐ ᐁ ᐅᔥᑖᐸᔨᐦᐄᑯᔨᔭᒄᐦ᙮

     1 ᐊᓐ ᒌᐧᐁᑕᓅᐦᒡ ᒋ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐁᑯᑦᐦ ᐆ ᐁ ᐃᐦᑕᑯᐦᒡ ᐁ ᓅᑎᓯᓈᓄᐧᐃᐦᒡ, ᐁ ᓅᑖᐦᑕᐧᑳᓄᐧᐃᐦᒡ, ᓂᒥᔅᒌᐅᐃᔥᑯᑌᐤ ᑲᔦᐦ ᒫᓂᑌᐅ ᐁ ᐄᔑ ᐋᐸᑎᔒᔥᑌᒡ᙮

  2 ᐊᓂᑦᐦ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓂᐦᒡ (JBNQA) ᒣᔑᑯᒻ ᓂᔮᔨᓄᐱᐳᓐᐦ ᒌ ᐅᐦᒋᔥᑖᐅᒡ ᒉ ᒌ ᒌᐧᐁᑲᓇᐧᐋᐸᐦᑖᑲᓄᐧᐃᔨᐦᒡ ᐅᔫᐦ ᒣᓯᓈᑌᔨᒡ ᐊᓂᑦᐦ ᐁ 		
ᑲᓇᐧᐋᐸᐦᑕᐦᐧᑳᐤ ᑖᓐ ᐁ ᐊᑕ ᐃᔅᐸᔨᐦᐧᐁᒡ ᐁ ᐋᒋᐸᔨᐦᐧᑳᐤᐦ ᒉᐧᑳᓐᐦ ᐆ ᐊᓄᐦᒌᐦᑳᓐ ᑲᔦᐦ ᑖᓐ ᐁ ᐄᔑ ᒪᔅᑯᐧᐋᐦᑖᑲᓄᐧᐃᐦᒡ ᐁ ᐄᔑ ᓈᓂᑑᑲᒉᔅᒉᔨᐦᑖᑲᓅᐦᒡ ᑲᔦᐦ ᐁ ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ 
ᑖᓐ ᐁ ᐊᑕ ᐃᔅᐸᔨᐦᒡ᙮( ᐁ ᐱᒣᔥᑌᒡ.22.ᑲᔦᐦ 22.5.2).

ᐁ ᒌᐦᑳᓈᑯᐦᒡ ᒥᓯᐧᐁ ᐊᐧᐁᓐ ᐁ ᐋᐸᑎᔒᔥᑕᐦᒃᐦ: ᐁ ᒪᔥᑰᐦᑖᑲᓄᐧᐃᐦᒡ ᒉ ᐄᔑ 
ᑲᓇᐧᐋᐸᐦᑖᑲᓄᐧᐃᐦᒡ ᐆ ᐊᔅᒌ ᐁ ᐄᔑ ᑖᐦᑲᐦᐅᐦᑌᒡ ᐁ ᐄᔑ ᑲᓇᐧᐁᔨᐦᑖᑲᓅᐦᒡ 

a)	 ᒪᓯᓇᐦᐄᑲᓐ ᒉ ᒌ ᐃᐦᑖᑯᐦᒡ ᐁ ᒋᔅᒋᓇᐸᔨᐦᐄᐧᐁᒡ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐧᐄᔥᑖᐅᒡ ᒪᓯᓇᐦᐄᑲᓂᐦᒡ ᑖᓐ 
ᐁ ᐄᔑ ᐸᑯᐦᓭᔨᐦᑕᐦᐧᑳᐤ ᒉ ᒌ ᐄᔑ ᐧᐄᒋᐦᐄᑯᐧᑖᐤ ᐊᓂᔫᐦ ᑳᒫᒨᐊᐱᔥᑕᒥᔨᒡᐦ ᐊᓂᔫ ᑳ ᐄᔑ ᐧᐄᔥᑖᑲᓄᐧᐃᔨᒡ ᐁ ᒌᐦᑳᓈᑯᐦᒡ 
ᒥᓯᐧᐁ ᐊᐧᐁᓐ ᒉ ᒌ ᒋᔅᒉᔨᐦᑎᔮᑲᓄᐧᐃᑦ ᑖᓐ ᒉ ᐊᑕ ᐃᐦᑑᑖᑲᓄᐧᐃᐦᒡ ᐆ ᐅᑕᐦ ᒣᓯᓈᑌᒡ᙮ ᐊᓐ ᒫᒃ ᑳ ᐄᔑ ᐸᑯᐦᓭᔨᐦᑖᑯᐦᒡ ᒉ 
ᐄᔑ ᐋᐸᑎᔒᔥᑖᑲᓄᐧᐃᐦᒡ ᒌ ᐧᐄᑖᑲᓅ ᒉ ᒌ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ ᑖᓐ ᐊᓐ ᐊᓄᐦᒌᑳᓐ ᐁ ᐄᔑ 
ᐋᐸᑎᔒᔥᑖᑲᓄᐧᐃᐦᒡ ᐅᑕᐦ ᒣᓯᓈᑌᒡ 22 ᐊᓐ ᐁ ᐄᔑ ᑖᐦᑲᐦᐄᒉᐸᔨᐦᒡ ᑲᔦᐦ ᒉ ᓇᓈᑲᑕᐧᐁᔨᐦᑖᑯᐦᒡ ᐁ ᒌᐧᐁᑲᓇᐧᐸᐦᑖᑲᓄᐧᐃᐦᐧᑳᐤᐦ 
ᑖᓂᑦᐦ ᓂᑲᔮ ᒨᔥ ᐁ ᐊᐸᑕᐦᒡ ᐊᓂᑦᐦ ᒥᓯᐧᐁ ᐊᐧᐁᓐ ᒉ ᒌ ᐋᐸᑎᔒᔥᑕᐦᒡ ᐁ ᐧᐄᒋᐦᐄᐧᐁᑦ᙮

ᐁ ᑲᓇᐧᐋᐸᐦᑖᑲᓄᐧᐃᐦᒡ ᒫᒃ ᐊᓐ ᑳ ᐄᔑ ᐸᑯᐦᓭᔨᐦᑖᑯᐦᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
ᐧᐄᔔᐧᐁᐧᐄᓂᔫ (JBACE) ᐸᔅᒋᔅᑕᓇᒧᒡ ᑖᓐ ᐁ ᐃᑌᔨᐦᑕᒪᐦᐄᑯᐧᑖᐤ ᒉ ᒌ ᐧᐄᔥᑌᔨᒡ ᒋᔅᒋᓄᐸᔨᐦᐄᐧᐁᐅᓯᓇᐦᐄᑲᓂᔫ ᒉ ᒌ ᓂᐦᐄᐧᐄᐧᐁᔨᒡ 
ᐊᓂᑦᐦ ᐁ ᓂᔥᑑᓈᑲᓄᐧᐃᐧᑖᐤ ᒥᓯᐧᐁ ᐊᐧᐁᓂᒌ ᐁ ᐧᐋᐧᐄᐦᑕᒧᐧᐋᑲᓄᐧᐃᐧᑖᐤ ᒉ ᒌ ᐃᐦᑕᑯᐦᒡ ᐊᔮᐧᑳᐤ ᐁ ᐄᔑ ᐧᐋᐧᐄᐦᑖᑯᐦᒡ ᐊᓂᑦᐦ ᒉ ᒌ 
ᐅᐦᒋ ᒋᐦᒌᓈᓄᐧᐃᐦᒡ ᒥᓯᐧᐁ ᐊᐧᐁᓐ ᐁ ᐧᐋᐧᐄᒋᐦᐄᐧᐁᑦ, ᒥᓯᐧᐁ ᐁ ᐄᔑ ᔐᔫᔥᑌᒡ ᑖᓐ ᐊᓐ ᐁ ᐃᐦᑕᑯᐦᒡ ᒉ ᒌ ᐄᔑ ᒋᔅᒉᔨᐦᑏᐧᐋᓅᑯᐸᓀ 
ᑲᔦᐦ ᒉ ᒌ ᒉᔥᑎᓈᑎᐦᒡ ᑖᓐ ᑳ ᐄᔑ ᐸᒋᔅᑕᓇᑲᓄᐧᐃᐦᒡ ᐁ ᐧᐄᒋᐦᐄᐧᐁᐸᔨᐦᒡ᙮ ᐊᓐ ᒫᒃ ᐁ ᐄᔑ ᐧᐋᐧᐄᐦᑕᒧᐧᐋᑲᓄᐧᐃᐧᑖᐤ ᒥᓯᐧᐁ 
ᐊᐧᐁᓂᒌ ᓈᔥᑖᐧᐯᐦ ᓲᐦᒃ ᒥᓯᐧᐁ ᑲᑕ ᐧᐄᐦ ᐱᔦᑲᔅᒋᐦᑖᑯᓐ ᐁ ᒌᐦᑳᔦᔨᐦᑖᑯᐦᒡ, ᑲᔦᐦ ᒉ ᒌ ᐧᐄᒋᐦᐄᐧᐁᐸᔨᐦᒡ ᐁ ᐄᔑ ᐱᒫᑎᓰᓈᓄᐧᐃᐦᒡ 
ᑲᔦᐦ ᐄᓅᒡ ᐁ ᐃᐦᑖᐧᑖᐤ ᐁ ᐅᐦᒋᐸᔨᐦᒡ ᐊᓂᑦᐦ ᒥᓯᐧᐁ ᐄᓅᐤ ᐃᐦᑖᐅᐧᐃᓐᐦ ᐁ ᐃᐦᑕᑯᐦᐧᑳᐤᐦ᙮

ᐊᓂᑦᐦ ᒫᒃ ᐁ ᐃᔥᐧᑳᔮᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᒫᒨᓀᐅᒡ 
ᐊᐧᐁᔫᐦ ᐁ ᑲᔅᒋᐦᐅᔨᒡ ᐁ ᐃᑖᐸᑎᓰᔭᒡᐦ, ᐁᐄᔫ ᒫᐅᒡ ᐁ ᑲᔅᒋᐦᐅᔨᒡᐦ ᐊᐧᐁᔫᐦ ᒥᐦᒉᑐᐱᐳᓐᐦ ᔖᔥ ᓂᑲᔮ ᐁᒌ ᐃᑖᐸᑎᓰᔭᒡᐦ ᐁ 
ᐧᐄᑕᐱᔥᑕᒥᔨᒡ ᐁ ᐧᐄᐸᔨᐦᑖᑲᓄᔨᒡ ᒉᐧᑳᔫᐦ ᑖᓂᑦᐦ ᐁ ᐧᐄᔥᑌᐦᐧᑳᐤ ᐅᑕᐦ ᒣᓯᓈᑌᒡ 22 ᑲᔦᐦ 23 ᐆ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ 
ᑯᐯᒃ ᓂᔅᑯᒧᐧᐃᓐ(JBNQA), ᑲᔦᐦ ᒫᐅᒡ ᑳ ᐃᔥᐹᒡ ᒋᔅᑯᑕᒫᒉᐅᐧᐃᓂᐦᒡ ᐋᐸᑎᓰᓲᒡ ᐁ ᐄᔑ ᓈᓂᑑᑲᒉᔅᒉᔨᐦᑕᐦᐧᑳᐤ ᒉᐧᑳᔫ ᐁᑯᐦ ᒫᒃ 
ᐅᒌ ᐅᑕᐦ ᐊᔅᒌᐦ ᐁ ᐄᔑ ᓇᓈᑲᑕᐧᐁᔨᐦᑖᑯᐦᒡ ᐋᐸᑎᓰᓲᒡ ᐅᑕᐦ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ ᐅᔫ ᐧᐁᐦᒋ ᑖᐦᒋᔥᑲᐧᐋᑦ 
ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ (MDDEP)᙮ 

b)	 ᐁ ᐋᐸᒋᔥᑖᑲᓄᐧᐃᐦᐧᑳᐤᐦ ᑖᓐ ᐊᓐ ᔖᔥ ᑳ ᒪᓯᓈᑌᒡ ᑖᓂᑦᐦ ᒉ ᐊᑕ ᐅᔥᑳᐦᐧᑳᐤᐦ ᐋᐸᑎᓰᐧᐃᓐᐦ

ᐅᔮ 2008, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐸᒋᔅᑕᓇᒧᒡ ᒪᓯᓇᐦᐄᑲᓂᐦᒡ 
ᐁ ᒪᓯᓈᑌᔨᒡ ᑖᓐ ᐁ ᐄᔑ ᐸᑯᐦᓭᔨᐦᑕᐦᐧᑳᐤ ᒉ ᐄᔑ ᐊᔨᒨᑕᒧᐧᐋᐧᑖᐤ ᐊᓂᔫᐦ ᓀᔥᑑᐱᔥᑕᒥᔨᒡᐦ ᒉ ᒌ ᒌᐧᐁᑲᓇᐧᐋᐸᐦᑖᑲᓄᐧᐃᐦᐧᑳᐤᐦᐦ 
ᐊᓂᔫᐦ ᐁ ᐃᐦᑕᑯᐦᐧᑳᐤᐦ ᐋᐸᑎᓰᐧᐃᓐᐦ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑲᔦᐦ ᒉ ᒌ ᐃᒉᓂᑲᓄᐧᐃᐦᐧᑳᐤᐦ ᑖᓐ ᐊᓐ ᑳ ᐄᔑ ᑖᑲᐦᐄᒉᐸᔨᐦᒡ ᐊᓐ 
ᑳ ᓂᑑᑲᒉᔅᒉᔨᐦᑖᑯᐦᒡ (ᐊᓂᑦᐦ ᑳ ᒪᓯᓇᐦᐄᑲᓅᐦᒡ 1 ᑲᔦᐦ 2 ᐅᑕᐦ ᐆ ᒣᓯᓈᑌᒡ᙮2 ᒥᐦᒌᐧᐁᔦᔨᐦᑖᑯᓐ ᑲᔭᐹ, ᐊᓂᒌ ᑳ ᓂᔥᑑᐱᔥᑕᐦᐧᑳᐤ 
ᐁᔥᑯ ᐁᑳ ᒥᑐᓐ ᐃᔮᐦᒌᔥᑕᐦᐧᑳᐤ ᑖᓐ ᑳ ᐄᔑ ᐸᑯᐦᓭᔨᐦᑕᒥᔨᒡ ᐊᓂᔫᐦ ᑳᒫᒨᐊᐱᔥᑕᒥᔨᒡᐦ᙮ ᐋᑕ ᒫᑲ ᑲᔭᐹ ᐊᓂᒌ ᒉᐄᒥᔅ ᐯᐄ ᓀᔥᑦ 
ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓐ (JBNQA), ᐁ ᐃᐦᑕᑯᓂᔨᒡ ᒪᓯᓇᐄᑲᓂᐦᒡ ᐁ ᒪᓯᓈᑌᔨᒡ ᐁ ᐱᒋᔥᑕᓇᐦᐧᑳᐤ ᒣᔑᑯᒻᐦ ᓂᔮᔨᓄᐱᐳᓐᐦ 
ᒉ ᒌ ᐄᔑ ᓂᑕᐧᐋᐦᑖᑲᓄᐧᐃᔨᒡ ᓇᒧᐃ ᐃᐦᑕᑯᓐ ᒉ ᒌ ᐄᔑ ᐅᔦᔨᐦᑖᑯᐦᒡ ᒉ ᒌ ᒌᔥᑖᑲᓄᐧᐃᐦᒡ᙮ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐧᐄᐦ ᒋᔅᒋᓱᒣᐅᒡ ᐊᓂᔫᐦ ᑳ ᓂᔥᑑᐱᔥᑕᒥᔨᒡᐦ ᐁᑎᑑ ᒉ ᒌ ᐊᑕ ᒥᔫᐸᔨᓂᔨᒡ 
ᑲᔦᐦ ᐁᑎᑑ ᒉ ᒌ ᒌᐦᑳᓈᑯᐦᒡ ᐊᓐ ᐋᐸᑎᓰᐧᐃᓐᐦ ᒌ ᐃᐦᑕᑯᓂᑯᐸᓀ ᐁ ᐋᐸᑎᔒᔥᑖᑲᓄᐧᐃᐦᒡ ᒫᒃ ᒉ ᒌ ᓇᓈᑲᑕᐧᐁᔨᐦᑖᑯᐦᐧᑳᐤᐦ ᑲᔦᐦ 
ᑖᓂᑦᐦ ᐧᐁᐦᒋ ᐊᑕ ᐧᐄᒋᔥᑖᑲᓄᐧᐃᐦᐧᑳᐤᐦ ᐁᑳ ᐅᐦᒋ ᐃᐦᑕᑯᐦᒡ ᐊᓂᑦᐦ ᐁ ᐄᔑ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᐁ ᐊᑕ ᐃᔅᐸᔨᐦᒡ᙮ 

ᐊᓂᑦᐦ ᒫᒃ ᐁ ᒌ ᐊᑕ ᐋᐸᑎᓰᓈᓅᐦᒡ ᐁ ᐃᐦᑕᑯᐦᒡ ᐁ ᒌ ᐧᐄᓂᐦᑖᒉᒪᑲᐦᒡ ᐃᔑᓈᑯᓐ ᒉ ᒌ ᐊᔨᐧᒣᐅᐦᐄᐧᐁᒡ: ᐋᑕ ᑲᔭᐹ ᐁ ᐃᔑᓈᑯᐦᒡ 
ᑖᓐ ᐊᓐ ᑳ ᐄᔑ ᐸᔦᐦᒋᔅᑖᑲᓄᐧᐃᐦᒡ ᐁ ᐧᐄᒋᔥᑖᒋᒪᑲᐦᒡ ᐁ ᐃᑌᐦᑖᑯᐦᒡ ᒥᓯᐧᐁ ᑖᓐ ᐁ ᐊᑕ ᐃᐦᑕᑯᐦᒡ ᐁ ᐋᐸᑎᓰᓈᓅᐦᒡ ᒨᔥ ᑲᑕ 
ᐃᐦᑕᐦᑕᑐᑕᐧᐋᑲᓄᐧᐃᐦᒡ ᐊᓂᒌ ᐋᐸᓰᓲᒡ ᑳ ᒫᒨᐋᐱᑕᔒᔥᑕᐦᐧᑳᐤ ᒉ ᐄᔑ ᓈᓂᑑᑲᒉᔅᒉᔨᐦᑕᐦᐧᑳᐤᐦ ᒉ ᐊᑕ ᐃᔅᐸᔨᐦᐄᐧᐁᔨᒡ (COMEV) 
ᐧᐁᓴ ᑲᔭᐹ ᐆ ᐁ ᐋᐸᑎᓰᓈᓄᐧᐃᐦᒡ  ᓇᒧᐃ ᐊᑯᓂᔥᑳᒉᐸᔫ ᐊᓂᑦᐦ ᐁ ᐊᑕ ᐃᐦᑕᑯᐦᒡ ᐁ ᒪᓯᓈᑌᐦᐧᑳᐤᐦ ᐋᐸᑎᓰᐧᐃᓐᐦ᙮ ᒥᓯᐧᐁ ᒫᒃ ᐊᓂᔫᐦ 
19 ᐁ ᐃᐦᑕᐦᑕᐦᐧᑳᐤ ᐊᓂᑦᐦ ᐁ ᒌ ᐧᐄᓂᐦᑖᑲᓄᐧᐃᐧᑳᐤ ᑳ ᐊᑕ ᐋᐸᑎᓰᓈᓄᐧᐃᐦᒡ ᐁ ᒌ ᐱᔦᐦᒋᔅᑖᑲᓄᐧᐃᐦᐧᑳᐤᐦ ᒌ ᐸᒋᔅᑕᓇᒧᐧᐋᑲᓄᐧᐃᒡ 
ᐅᒌ ᑳ ᒫᒨᐋᐱᑕᔒᔥᑕᐦᐧᑳᐤ ᒉ ᐄᔑ ᓈᓂᑑᑲᒉᔅᒉᔨᐦᑕᐦᐧᑳᐤᐦ ᒉ ᐊᑕ ᐃᔅᐸᔨᐦᐄᐧᐁᔨᒡ (COMEV) , ᐊᓄᐦᒌᔥ ᒫᒃ ᐁᔥᑯ ᓇᒧᐃ ᐃᐦᑕᑯᓐ 
ᒌ ᐄᒉᓂᑲᓅ ᐊᓂᑦᐦ ᒉ ᒌ ᐃᔦᔅᑯᐧᐄᐦᑳᑲᓄᐧᐃᐦᒡ ᒉ ᒌ ᐧᐄᑖᑲᓄᐧᐃᐦᒡ ᑖᓐ ᑳ ᐃᔥᐱᔥ ᑲᑖᐦᑲᐦᐅᐧᐁᒡ᙮ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒦᓐ ᒌ ᐊᔨᐧᒣᐅᐦᐄᑰᒡ ᒉ ᒌ ᐧᐄᑖᐸᑎᓰᒫᐧᑖᐤ 
ᐊᓂᔫᐦ ᑳᓂᔥᑑᐱᔥᑕᒥᔨᒡᐦ ᐁᑎᑑ ᒉ ᒌ ᐄᔑ ᓂᐦᐄᐸᔨᐦᑖᐧᑖᐤ ᐊᓂᔫ ᐁ ᐄᔑ ᓈᑑᑲᒉᔅᒉᔨᐦᑖᑯᓂᔨᒡ ᑲᔦᐦ ᒉ ᒌᐧᐁᑲᓇᐧᐋᐸᐦᑕᐧᑳᐤ ᑖᓐ 
ᑳ ᐄᔑ ᐧᐄᔥᑖᑲᓄᐧᐃᔨᒡ ᐊᓂᑦᐦ ᓃᔥᑕᒻ ᑖᓐ ᑳ ᐃᐦᑕᑎᓂᔨᒡ ᐁ ᒪᓈᑌᔨᐦᒡ ᔖᔥ ᐁ ᒌ ᐃᐦᑕᑯᓂᔨᒡ ᑖᓂᑦᐦ ᐁ ᐊᑕ ᐋᐸᑎᓰᓈᓄᔨᒡ 
ᐅᔮ ᒫ ᐃᔥᐱᔥ ᒪᓯᓇᐦᐅᓱᓈᓄᐧᐃᔨᒡ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓐ (JBNQA)᙮

ᐁ ᐄᔑ ᐊᑯᓇᐦᐄᒉᐸᔨᐦᒡ ᐊᓐ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ 
ᐁ ᐊᔨᒨᑌᒡ ᐁ   ᐄᔑ ᐸᑯᐦᓭᔨᐦᑖᑯᐦᒡ ᐆ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 

ᐅᔮ ᐱᓈᔅᒌᐅᐲᓯᒻ 2008, ᐆ ᑯᐦᐯᒃ ᒋᓭᐅᒋᒫᐤ ᒌ ᐧᐄᔥᑖᐅᒡ ᐁ ᐃᐦᑕᑯᓂᔨᒡᐦ ᑖᓐ ᐁ ᐄᔑ ᐸᑯᐦᓭᔨᐦᑕᐦᒃ ᒉ ᒌ ᐄᔑ ᐋᐸᑎᓰᓈᓄᐧᐃᒡ 
ᐊᓂᑌᐦ ᑯᐦᐯᒃ ᒌᐧᐁᑎᓅᑖᐦᒡ ᑲᔦᐦ ᒫᒃ ᒦᓐ ᑯᑕᒋᔫ ᒉ ᒌ ᐄᔑ ᐋᐸᑎᓰᓈᓄᐧᐃᔨᒡ ᐁ ᐃᐦᑕᑯᓂᔨᒡ, ᐧᒣᐦᒋ ᒉ ᒌ ᐁᑎᑑ ᐊᔭᑲᔅᒋᐦᑖᑲᓄᐧᐃᐦᒡ 
ᒣᔅᑲᓅ ᑲᔦᐦ ᐁ ᐅᔅᑯᑕᒥᐦᑳᓄᐧᐃᐦᒡ ᑲᔦᐦ ᐁ ᓅᑎᓯᓈᓄᐧᐃᐦᒡ ᐁᑯᐦ ᒫᒃ ᐁ ᓅᐦᑖᐦᑕᐧᑳᓄᐧᐃᐦᒡ ᒉ ᐃᐦᑕᑯᐦᒡ ᐋᐸᑎᓰᐧᐃᓐ᙮ ᐊᓐ 
ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐃᐦᑕᑯᓐ 12% ᒋ ᐄᔑ ᑲᓇᐧᐋᒋᔥᑖᑲᓄᐧᐃᐦᒡ ᐊᔅᒌᐦ ᐊᓐ 49 ᐊᔅᒌᐅᒫᒋᔑᑲᓐ ᐊᓂᑌᐦ 
ᐄᔑ ᒌᐧᐁᑎᓅᑖᐦᒡ ᑲᔦᐦ 50% ᒫᒋᔑᑲᓐ ᒉ ᐃᔥᐱᔥ ᑲᓇᐧᐁᔨᐦᑖᑯᐦᒡ ᐊᓂᑦᐦ ᓂᐦᐋᐤ ᒉ ᐋᐸᑎᓰᓈᓄᐧᐃᐦᒡ᙮ 
 

a)	 ᐆ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᑦᐦ ᐁ ᒪᓯᓈᑌᒡ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ 
ᑯᐯᒃ ᓂᔅᑯᒧᐧᐃᓂᐦᒡ

ᐃᔅᑯᓈᒃ ᐅᔮ ᑳ ᐃᔥᐱᔥ ᐊᔨᐧᒣᐅᐦᐄᐧᐁᒡ ᒉ ᐃᐦᑕᑯᐦᒡ ᐁ ᐋᑕᑎᓰᓈᓅᐦᒡ ᐊᓂᑌᐦᐦ ᒌᐧᐁᑎᓅᑖᐦᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐋᐸᑎᔒᔥᑕᒧᒡ ᒉ ᒌ ᑲᓇᐧᐋᒋᔥᑕᐧᐋᑲᓄᐧᐃᐧᑖᐤ ᐄᓅᒡ ᑖᓐ ᐁ ᐄᔑ 
ᐊᔮᐧᑖᐤ ᑲᔅᒋᐦᐅᐧᐃᓂᔫ ᐊᓂᑦᐦ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓂᐦᒡ (JBNQA):  ᒋᔅᑕᒫᐅᐧᐁᔨᐦᑖᑯᓐ ᐊᓐ ᒉ ᐄᔑ 
ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐅᑌᒡ ᐊᔅᒌᐦ ᐅᑕᐦ ᐆ ᒌᐧᐁᑎᓅᑖᐦᒡ ᒉ ᒌ ᐧᐄᔥᑖᑲᓄᐧᐃᐦᒡ ᐊᔮᒄ ᒉ ᒌ ᐋᐸᒋᔥᑕᐦᒡ ᑲᔦᐦ 
ᒉᔥᑎᓈᔥ ᒉ ᒌ ᑲᓇᐧᐋᐸᐦᑖᑲᓄᐧᐃᐦᒡ ᑖᓂᑦ ᒣᓯᓈᑌᒡ ᒉ ᐄᔑ ᑲᓇᐧᐋᐸᐦᑖᑲᓄᑯᐸᓀ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ, 
ᐁ ᒌᐦᑳᔮᐱᐦᑕᑲᓄᐧᐃᐦᒡ ᑖᓐ ᐁ ᐄᔑ ᐊᔮᐧᑖᐤ ᐄᓅᒡ ᑲᔅᒋᐦᐅᐧᐃᓂᔫ ᒉ ᒌ ᓂᑑᐦᐅᐧᑖᐤ ᑲᔦᐦ ᐋᐸᑎᓰᐧᐃᓐᐦ ᐁ ᐃᐦᑕᑯᓂᔨᒡᐦ ᑲᔦᐦ ᐁ 
ᐄᔑ ᐱᒫᑎᓰᐧᑖᐤ᙮ ᐁᑎᑑ ᒫᒃ ᐁ ᐄᔑ ᑲᓇᐧᐋᐸᐦᑖᑲᓄᐧᐃᒡᐦ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
ᐧᐄᔔᐧᐁᐧᐄᓂᔫ (JBACE) ᒌ ᐊᔨᒨᑕᒧᐧᐁᐅᒡ ᑖᓂᔫᐦ ᐁ ᐊᑕ ᓃᑳᓂᔥᑲᒥᔨᒡᐦ ᑲᔦᐦ ᐊᓂᑌᐦ ᐁ ᓂᔥᑐᐧᐄᓈᓄᐧᐃᒡ ᒣᐧᑳᒡ ᐁ ᐃᐦᑖᔨᒡᐦ 
ᐊᓂᔫ ᒋᓭᐅᒋᒫᐤᐦ ᑳ ᐅᐦᒋ ᑖᐦᒋᔥᑲᐧᐋᑦ ᑖᓐ ᐊᓐ ᓂᔮᓈᑲᒋᔥᑖᑦ ᐅᔫ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᔨᒡ(MRNF), ᐁᑯᐦ 
ᒫᒃ ᐊᓐ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᔨᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᒉ ᐃᔑᓈᑯᐦᒡ ᒉ ᐋᐸᑕᐦᒡ ᐊᓂᑦᐦ ᐁ ᐃᐦᑕᑯᐦᒡ ᐁ 
ᐅᐦᒋ ᓇᓈᑲᑕᐧᐁᔨᐦᑖᑯᐦᒡ ᑲᔦᐦ ᒉ ᒌ ᒋᔅᑕᒫᐅᐧᐁᔨᐦᑕᒪᐦᐄᐧᐁᒡ ᑖᓐ ᐁ ᐄᔑ ᐧᐄᔥᑌᒡ ᐊᓂᑦᐦ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ 
ᓂᔅᑯᒧᐧᐃᓂᐦᒡ (JBNQA) ᑲᔦᐦ ᒉ ᒌ ᒉᔥᑎᓈᑎᐦᒡ ᐁ ᔮᔨᑎᔥᔨᒡ ᑖᓐ ᐁ ᐄᔑ ᐸᒋᔅᑕᓇᒧᐧᐊᑲᓄᐧᐃᐧᑖᐤ ᐄᓅᒡ᙮

b)	 ᒉ ᒌ ᐃᐦᑕᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐅᑌᒡ ᐊᔅᒌᐦ ᐅᑕᐦ ᐆ ᒌᐧᐁᑎᓅᑖᐦᒡ ᐧᐋ 
ᐄᔑ ᑲᓇᐧᐋᐸᐦᑖᑲᓄᐧᐃᐦᒡ

ᐁ ᐃᐦᑕᑯᐦᒡ ᐊᓐ ᑖᓐ ᐁ ᐃᔑᓈᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᐊᔅᒌᐦ ᐅᑕᐦ ᐆ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 
ᑲᔦᐦ ᒉ ᐅᔥᑳᐧᑳᐤᐦ ᐋᐸᑎᓰᐧᐃᓐᐦ ᐊᓂᑦᐦ ᒉ ᐅᐦᒋᐸᔨᐧᑳᐤᐦ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
ᐧᐄᔔᐧᐁᐧᐄᓂᔫ (JBACE) ᒉᔥᑎᓈᐦᐅᐧᐃᒡ ᒉ ᒌ ᐃᔑᓈᑯᓂᔨᒡ ᑌᑲᔥ ᒉ ᒌ ᐄᔑ ᓂᓂᑐᐧᐋᐦᑖᑲᓄᐧᐃᔨᒡ ᐁ ᓂᑑᒋᔅᒉᔨᐦᑖᑯᓂᔨᒡ ᐊᓂᔫ 
ᐊᔅᒌᔫ ᑖᓐ ᐁ ᐊᑕ ᐃᔅᐸᐦᑎᔅᑲᒥᑳᔨᒡ ᑲᔦᐦ ᐱᒫᑎᓰᐧᐃᓂᐦᒡ ᑲᔦᐦ ᑖᓐ ᒉ ᒌ ᐃᔥᐱᔥ ᐃᐦᑕᑯᐦᒡ ᐁ ᐅᐦᑖᐸᒋᐦᐅᐧᐋᑳᓄᐧᐃᐦᐧᑳᐤᐦ 
ᒉᐧᑳᓐᐦ ᐊᓂᑦᐦ ᒉ ᒌ ᐅᐦᒋ ᒥᐸᔨᐦᐄᐧᐁᒡ ᐁ ᐅᔦᔨᐦᑖᑲᓄᐧᐃᐦᒡ ᒉᐧᑳᓐ, ᐁ ᓂᓈᑲᑕᐧᐁᔨᐦᑕᒪᐦᐄᐧᐁᒡ ᐊᓐ ᒉᐧᑳᓐ ᐁ ᒪᓯᓈᑌᒡ ᐊᓂᑦᐦ 
ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓂᐦᒡ (JBNQA) ᐄᔨᔫ/ᐄᓅᐤ ᐊᔅᒌᐦᒡ ᑲᔦᐦ ᒉ ᒌ ᐄᔑ ᓇᓈᑲᑕᐧᐁᔨᐦᑖᑯᐦᒡ ᑖᓐ 
ᐊᓐ ᒉ ᐊᑕ ᐄᔑ ᐋᐸᑎᓰᓈᓄᐧᐃᐦᒡ ᐆ ᒌᐧᐁᑎᓅᑖᐦᒡ ᑳ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᑳ ᓈᓂᑑᒋᔅᒉᔨᐦᑖᑯᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ 
ᐃᔑᓈᑯᓐ ᒉ ᒌ ᐊᒎᓂᑲᓄᐧᐃᐦᐧᑳᐤ ᐊᓂᔫᐦ ᐋᑳ ᒥᐧᔮᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ: ᐁᑎᑑ ᒫᒃ ᒥᓐ ᒋᐸᐦ ᒌ ᐃᔑᓈᑯᓐ ᐁᑎᑑ ᒉ ᒌ 
ᐅᔦᔨᐦᑖᑯᐦᒡ ᑖᓐ ᐊᓐ ᓂᐦᐋᐤ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑲᔦᐦ ᑖᓐ ᒉ ᐄᑖᐸᒋᔥᑖᑲᓅᐦᒡ ᐆ 
ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᑦᐦ ᒉ ᒌ ᐅᐦᒋ ᓂᐦᐋᑎᐦᒡ ᑖᓐ ᒉ ᐊᑕ ᐃᔑ ᑲᓇᐧᐋᐸᐦᑖᑲᓄᐧᐃᒡᐦ ᓂᐦᐋᐤ ᒉ 
ᐃᐦᑎᓈᓄᐧᐃᐦᒡ ᐁ ᒋᐦᒋᐸᔨᐦᑖᑲᓄᐧᐃᐦᐧᑳᐤᐦ ᐋᐸᑎᓰᐧᐃᓐᐦ᙮ ᐅᔫ ᒫᒃ ᐁ ᓃᔑᐦᐧᑳᐤᐦ ᓈᔥᒡ ᐊᔮᐧᑳᐤ ᐁ ᑲᓇᐧᐋᐸᐦᑖᑲᓄᐧᐃᐦᐧᑳᐤᐦ, ᐊᓂᒌ 
ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐸᒋᔅᑕᓇᒧᒡ ᑖᓐ ᑳ ᐃᑌᔨᐦᑕᒪᐦᐄᑯᐧᑖᐤ 
ᐊᓂᔫᐦ ᑎᐯᔨᐦᒋᒉᓲ ᒉ ᒌ ᐃᐦᑕᑯᓂᔨᒡ ᒪᓯᓇᐦᐄᑲᓂᔫ ᑖᓐ ᐊᓐ ᒫᐅᒡ ᑳᒌᐦᑳᓂᑲᓄᐧᐃᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ 
ᑖᐦᑲᐦᐅᑌᒡ ᐊᔅᒌᐦ (SEA)᙮

ᐊᓐ ᒫᒃ ᐁ ᐃᐦᑕᑯᐦᒡ ᐊᓐ ᑖᓐ ᐁ ᐃᔑᓈᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑲᔦᐦ ᐁ ᒥᐦᒉᑐᒫᒋᔑᑲᓀᔮᒡ ᑖᓐ ᒉ ᐄᑖᐸᒋᔥᑖᑲᓅᐦᒡ ᐆ 
ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ, ᐊᓐ ᒋᓭᐅᒋᒫᐤ ᓇᒥᔦᐅᒡ ᒧᒄ ᐊᓂᑦᐦ ᑖᓂᑕᐦ ᐁ ᐊᑕ ᑖᐦᑲᐦᐅᐧᐁᔨᒡ ᒌᐧᐁᑎᓅᑖᐦᒡ ᐧᐋ 
ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ ᒌ ᐅᐦᑖᐸᒋᐦᐅᐧᐃᑦ ᐊᓂᑦᐦ ᒉ ᒌ ᐅᐦᒋ ᓈᓂᑑᑲᒉᔅᒉᔨᐦᑕᐦᒃ ᑖᓐ ᐃᔥᐱᔥ ᒥᔖᒡ ᐧᐁᑖᒡ ᐁ ᑲᑖᐦᑲᐦᐅᐧᐁᒡ 
ᑲᔦᐦ ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ ᑖᓐ ᑳ ᐄᔑ ᐅᔦᔨᐦᑖᑲᓄᐧᐃᐦᒡ ᒉ ᐄᔑ ᐧᐄᒋᔥᑖᑲᓄᐧᐃᐦᒡ ᑖᓐ ᐊᓐ ᒉ ᑖᐦᑲᐦᐄᒉᐸᔨᐦᒡ ᐊᓂᑦᐦ ᐁ 
ᐃᐦᑖᓄᐧᐃᐦᒡ ᐋᔅᒋᐦᒡ ᑲᔦᐦ ᒫᒃ ᒫᐅ ᐊᓐ ᑕᐦᑯᐦᒡ ᐁ ᐃᐦᑕᑯᐦᒡ ᑖᓐ ᐁ ᐄᔑ ᐱᒫᒋᐦᐅᑦ ᑖᓐ ᐊᓐ ᐧᐁᒉᐦᒡ ᐧᐁᑎᔅᒌᑦ ᑲᔦᐦ ᐊᓂᑦ ᐁ 
ᐅᐦᑖᐸᒋᐦᐅᐧᐃᑦ ᐊᓂᔫ ᓂᑑᐦᐅᐊᔅᒌᔫ᙮ ᒧᒄ ᒫᒃ, ᐆ ᒌ ᑳᓂᔥᑑᐱᐧᑖᐤ ᒫᐅᒡ ᑳᒌᐦᑳᓂᑲᓄᐧᐃᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ 
ᐄᔑ ᑖᐦᑲᐦᐅᑌᒡ ᐊᔅᒌᐦ (SEA) ᐁᑯᑦᐦ ᐆ ᐁ ᐃᐦᑕᑯᐦᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᒉ ᐊᑕ ᐄᔑ ᐧᐄᐸᔨᐦᑖᑲᓄᐧᐃᐦᒡ ᐊᓂᔫᐦ 
ᐁ ᐅᔥᑳᐧᑳᐤᐦ ᐋᐸᑎᓰᐧᐃᓐᐦ ᐁ ᐃᐦᑕᑯᐦᐧᑳᐤᐦ ᑲᔦᐦ ᐧᐄᔓᐧᐁᐅᓯᓇᐦᐄᑲᓐᐦ ᑲᔦᐦ ᐁ ᐃᑖᐸᑎᓰᓈᓄᐧᐃᐦᒡ᙮

ᐊᓐ ᒫᒃ ᐁ ᐃᐦᑕᑯᐦᒡ ᐊᓐ ᑖᓐ ᐁ ᐃᔑᓈᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑲᔦᐦ ᐁ ᒥᐦᒉᑐᒫᒋᔑᑲᓀᔮᒡ ᑖᓐ ᒉ ᐄᑖᐸᒋᔥᑖᑲᓅᐦᒡ 
ᐆ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ, ᐊᓐ ᒋᓭᐅᒋᒫᐤ ᓇᒥᔦᐅᒡ ᒧᒄ ᐊᓂᑦᐦ ᑖᓂᑕᐦ ᐁ ᐊᑕ ᑖᐦᑲᐦᐅᐧᐁᔨᒡ 
ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ ᒌ ᐅᐦᑖᐸᒋᐦᐅᐧᐃᑦ ᐊᓂᑦᐦ ᒉ ᒌ ᐅᐦᒋ ᓈᓂᑑᑲᒉᔅᒉᔨᐦᑕᐦᒃ ᑖᓐ ᐃᔥᐱᔥ ᒥᔖᒡ 
ᐧᐁᑖᒡ ᐁ ᑲᑖᐦᑲᐦᐅᐧᐁᒡ ᑲᔦᐦ ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ ᑖᓐ ᑳ ᐄᔑ ᐅᔦᔨᐦᑖᑲᓄᐧᐃᐦᒡ ᒉ ᐄᔑ ᐧᐄᒋᔥᑖᑲᓄᐧᐃᐦᒡ ᑖᓐ ᐊᓐ 
ᒉ ᑖᐦᑲᐦᐄᒉᐸᔨᐦᒡ ᐊᓂᑦᐦ ᐁ ᐃᐦᑖᓄᐧᐃᐦᒡ ᐋᔅᒋᐦᒡ ᑲᔦᐦ ᒫᒃ ᒫᐅ ᐊᓐ ᑕᐦᑯᐦᒡ ᐁ ᐃᐦᑕᑯᐦᒡ ᑖᓐ ᐁ ᐄᔑ ᐱᒫᒋᐦᐅᑦ ᑖᓐ ᐊᓐ 
ᐧᐁᒉᐦᒡ ᐧᐁᑎᔅᒌᑦ ᑲᔦᐦ ᐊᓂᑦ ᐁ ᐅᐦᑖᐸᒋᐦᐅᐧᐃᑦ ᐊᓂᔫ ᓂᑑᐦᐅᐊᔅᒌᔫ᙮ ᒧᒄ ᒫᒃ, ᐆ ᒌ ᑳᓂᔥᑑᐱᐧᑖᐤ ᒫᐅᒡ ᑳᒌᐦᑳᓂᑲᓄᐧᐃᐦᒡ 
ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐅᑌᒡ ᐊᔅᒌᐦ (SEA) ᐁᑯᑦᐦ ᐆ ᐁ ᐃᐦᑕᑯᐦᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 
ᑖᓐ ᒉ ᐊᑕ ᐄᔑ ᐧᐄᐸᔨᐦᑖᑲᓄᐧᐃᐦᒡ ᐊᓂᔫᐦ ᐁ ᐅᔥᑳᐧᑳᐤᐦ ᐋᐸᑎᓰᐧᐃᓐᐦ ᐁ ᐃᐦᑕᑯᐦᐧᑳᐤᐦ ᑲᔦᐦ ᐧᐄᔓᐧᐁᐅᓯᓇᐦᐄᑲᓐᐦ ᑲᔦᐦ ᐁ 
ᐃᑖᐸᑎᓰᓈᓄᐧᐃᐦᒡ

ᒉ ᓂᑕᐧᐋᐦᑖᑲᓄᐧᐃᐦᒡ ᑖᓐ ᑳ ᐊᑕ ᐃᔥᐱᔥ ᑖᐦᑲᐦᐄᒉᐸᔨᐦᒡ ᐅᔅᑯᑕᒻ ᑳ 
ᐲᑯᐸᔨᐦᐅᒪᑲᐦᒡ ᐊᓂᑌᐦ ᔖᐯᐦᐃ ᑳᓅᑎᓯᓈᓄᐧᐃᐦᒡ
ᐅᔮ ᐧᐋᐱᑯᓅᐲᓯᒻ 2008, ᐊᓐ ᐁ ᒉᐧᑳᓐ ᐧᐄᓈᒡ ᐁ ᒌ ᐃᐦᑕᑯᐦᒡ ᐊᓐ ᒫᒃ ᐅᔅᑯᑕᒻ ᐊᓂᑌᐦ ᐅᐱᒥᔅᑳ ᑳᓅᑎᓯᓈᓄᐧᐃᐦᒡ ᑳ 
ᐸᔥᑯᒉᐸᔨᐦᒡ ᐅᔦᔥ ᐱᔭᐧᑳᐤ ᒣᓯᔭᓐ ᒌ ᐃᔅᐧᑳᒎᐧᐃᒡ ᐊᓐ ᓂᐲ ᐁ ᒥᓯᐦᑌᔮᔑᑯᐧᐃᐦᒡ ᑲᔦᐦ 50 000 ᒋᔐᒥᑖᐦᑐᒥᑐᓀᐧᐋᐤ ᒥᓯᑦ ᒌ 
ᐄᔑ ᐱᓈᐳᑌᐤ ᐁ ᐧᐄᓈᒡ ᒉᐧᑳᓐ ᐊᓂᑌᐦ ᐄᔑ ᓃᐦᑖᒎᐧᐃᓐ᙮ ᐅᔦᔥ ᒫᒃ ᓃᔓᐱᐳᓐᐦ ᐃᔥᐱᔥ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁᔥᑯᐦ ᐃᐦᑕᑯᓂᔫ ᐁ ᒫᒥᑐᓀᔨᐦᑕᒪᐦᐄᑯᐧᑖᐤ ᑖᓐ ᐁ ᐃᔥᐱᔥ ᐋᑳ 
ᐁᔥᑯᐦ ᐃᐦᑕᑯᓂᔨᒡ ᐄᓅᒡ ᐁ ᐧᐋᐧᐄᐦᑕᒧᐧᐋᑲᓄᐧᐃᐧᑖᐤ ᑖᓐ ᑳ ᐃᔅᐸᔨᐦᓂᔨᒡ ᓂᐦᐋᐤ᙮ ᐊᓐ ᒫᒃ ᑳ ᐄᔑ ᑯᒋᔥᑖᑲᓄᐧᐃᐦᒡ ᒉ ᒌ 
ᐄᔑ ᐧᐄᒋᔥᑖᑲᓄᐧᐃᐦᒡ ᑲᔦᐦ ᐁ ᓇᓈᑲᑕᐧᐁᔨᐦᑖᑯᐦᒡ ᑖᓐ ᑳ ᐃᔥᐱᔥ ᑖᐦᑲᐦᐄᒉᐸᔨᐦᒡ ᐊᓂᑦᐦ ᓇᒣᓴᐦᒡᐦ ᓵᑲᐦᐄᑲᓂᐦᒡ ᑲᔦᐦ ᓰᐲᐦᒡ 
ᓂᑲᔮ ᑳᒌ ᐃᐦᑖᐧᑖᐤ ᑲᔦᐦ ᒫᒃ ᐱᔦᓲᒡ ᐁᑯᐦ ᒫᒃ ᑖᓐ ᑳ ᐊᑕ ᐃᔅᐸᔨᐦᐄᑯᐧᑖᐤ ᐄᓅᒡ ᐁ ᑖᐦᑲᐦᐅᑯᐧᑖᐤ ᐊᓂᒌ ᐊᓂᑦᐦ ᐁᔥᑯ ᐁ 
ᐅᐦᑖᒋᐦᐅᐧᑖᐤ ᐊᓂᑦᐦ ᐊᓂᔫ ᐊᔅᒌᔫ᙮ ᒦᓐ ᐁ ᐊᑕ ᐃᐦᑕᑯᐦᒡ ᐊᓂᒌ ᑳ ᐧᐋᐧᐄᐦᑕᒫᒉᐧᑖᐤ ᓀᔥᑑᐱᔥᑕᐦᐧᑳᐤ ᐁᔥᑯ ᐋᔕᓇᐧᐋᐦᐁᐅᒡ 
ᐊᓂᔫᐦ ᐊᔅᒌᐦᒡ ᐁ ᐄᔑ ᐃᐦᑕᑯᓂᔨᒡ ᑲᔦᐦ ᒥᓯᐧᐁ ᐱᔦᓲᐦ ᐁ ᐃᓯᓈᑯᐦᓰᔨᒡᐦ ᐁ ᐃᐦᑖᔨᒡ ᐁ ᓇᓈᑲᑕᐧᐁᔨᐦᑕᒪᐦᐄᑯᔨᒡ (MRNF)  
ᒉ ᒌ ᐃᐦᑕᑕᒥᔨᒡ ᑖᓂᔫ ᐊᓂᔫ ᑳ ᐃᑌᔨᐦᒡ ᒉ ᐄᔑ ᒪᔥᑰᐦᑖᔨᒡᐦ ᒉ ᐄᔑ ᐧᐄᔥᑖᔨᒡᐦ ᐁ ᓇᓈᑲᑕᐧᐁᔨᐦᑕᒥᔨᒡᐦ ᐁ ᓅᑎᓯᓈᓄᐧᐃᔨᒡ 
ᐁ ᐸᒪᐸᔨᐦᑖᑲᓄᐧᐃᔨᒡ᙮ ᓇᒧᐃ ᐃᐦᑕᑯᓐ ᐁᔥᑯ ᒪᓯᓇᐦᐄᑲᓐ  ᐁ ᒉᔥᑎᓈᑎᔥᑌᒡ  ᐁ ᐸᒋᔥᑕᓇᒧᐧᐋᑲᓄᐧᐃᔨᒡ ᐊᓂᒌ ᒉᐄᒥᔅ ᐯᐄ 
ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᑲᔦᐦ ᒉ ᒌ ᐃᐦᑕᑯᐦᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 
ᐊᓂᑦᐦ ᐧᐄᔓᐧᐁᐧᐊᓂᐦᒡ 79 ᐁ ᐋᐦᒋᔥᑖᑲᓄᐧᐃᐦᒡ ᐊᓐ ᐧᐄᔓᐧᐁᐧᐊᓐ ᐁ ᓅᑎᓯᓈᓄᐧᐃᐦᒡ᙮ 

ᐅᐱᒥᔥᑳᐅᐊᔅᒌᐦ ᐁ 
ᓂᑑᐧᐋᐸᐦᑖᑲᓄᐧᐃᐦᒡ᙮ ᐊᓐ
ᑳ ᓃᔥᑕᒥᑳᐴᑦ ᐊᓂᑦᐦ ᓂᒥᐦᑎᓂᐦᒡ 
ᐅᐦᒋ ᐊᓂᑌᐦ
ᓂᐦᐄᐧᐊᓂᐦᒡ ᐄᔑ: ᐧᐃᓖ 
ᐋᐄᓯᐧᕌᐦᕝ,ᐧᔖᐦᒃ ᐸᕐᐯᐃ,
(ᔖᐯᐃ ᐅᒋᒫᐦᑳᓐ), ᒌᓀᑦ ᓛᐧᒑᔨᐄ, 
ᒫᕐᒃ ᐅᐦᑦ(ᐊᔅᒌᐦᒡ 
ᐁ ᐄᔑ ᐃᐦᑕᑯᓂᔨᒡ ᑲᔦᐦ ᒥᓯᐧᐁ 
ᐱᔦᓲᐦ ᐁ ᐃᓯᓈᑯᐦᓰᔨᒡᐦ ᐁ ᐃᐦᑖᔨᒡ 
ᐁ ᓇᓈᑲᑕᐧᐁᔨᐦᑕᒪᐦᐄᑯᔨᒡ (MRNF) 
ᐁᑯᐦ ᒫᒃ ᐧᔖᓐ ᐱᑳᕐᑦ᙮

ᐅᔮ ᐧᐋᐱᑯᓅᐲᓯᒻ 2008, ᐊᓐ ᐁ ᒉᐧᑳᓐ ᐧᐄᓈᒡ ᐁ ᒌ ᐃᐦᑕᑯᐦᒡ ᐊᓐ ᒫᒃ ᐅᔅᑯᑕᒻ ᐊᓂᑌᐦ ᐅᐱᒥᔅᑳ ᑳᓅᑎᓯᓈᓄᐧᐃᐦᒡ ᑳ ᐸᔥᑯᒉᐸᔨᐦᒡ 
ᐅᔦᔥ ᐱᔭᐧᑳᐤ ᒣᓯᔭᓐ ᒌ ᐃᔅᐧᑳᒎᐧᐃᒡ ᐊᓐ ᓂᐲ ᐁ ᒥᓯᐦᑌᔮᔑᑯᐧᐃᐦᒡ ᑲᔦᐦ 50 000 ᒋᔐᒥᑖᐦᑐᒥᑐᓀᐧᐋᐤ ᒥᓯᑦ ᒌ ᐄᔑ ᐱᓈᐳᑌᐤ ᐁ 
ᐧᐄᓈᒡ ᒉᐧᑳᓐ ᐊᓂᑌᐦ ᐄᔑ ᓃᐦᑖᒎᐧᐃᓐ᙮ ᐅᔦᔥ ᒫᒃ ᓃᔓᐱᐳᓐᐦ ᐃᔥᐱᔥ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁᔥᑯᐦ ᐃᐦᑕᑯᓂᔫ ᐁ ᒫᒥᑐᓀᔨᐦᑕᒪᐦᐄᑯᐧᑖᐤ ᑖᓐ ᐁ ᐃᔥᐱᔥ ᐋᑳ ᐁᔥᑯᐦ ᐃᐦᑕᑯᓂᔨᒡ ᐄᓅᒡ ᐁ 
ᐧᐋᐧᐄᐦᑕᒧᐧᐋᑲᓄᐧᐃᐧᑖᐤ ᑖᓐ ᑳ ᐃᔅᐸᔨᐦᓂᔨᒡ ᓂᐦᐋᐤ᙮ ᐊᓐ ᒫᒃ ᑳ ᐄᔑ ᑯᒋᔥᑖᑲᓄᐧᐃᐦᒡ ᒉ ᒌ ᐄᔑ ᐧᐄᒋᔥᑖᑲᓄᐧᐃᐦᒡ ᑲᔦᐦ ᐁ 
ᓇᓈᑲᑕᐧᐁᔨᐦᑖᑯᐦᒡ ᑖᓐ ᑳ ᐃᔥᐱᔥ ᑖᐦᑲᐦᐄᒉᐸᔨᐦᒡ ᐊᓂᑦᐦ ᓇᒣᓴᐦᒡᐦ ᓵᑲᐦᐄᑲᓂᐦᒡ ᑲᔦᐦ ᓰᐲᐦᒡ ᓂᑲᔮ ᑳᒌ ᐃᐦᑖᐧᑖᐤ ᑲᔦᐦ ᒫᒃ ᐱᔦᓲᒡ 
ᐁᑯᐦ ᒫᒃ ᑖᓐ ᑳ ᐊᑕ ᐃᔅᐸᔨᐦᐄᑯᐧᑖᐤ ᐄᓅᒡ ᐁ ᑖᐦᑲᐦᐅᑯᐧᑖᐤ ᐊᓂᒌ ᐊᓂᑦᐦ ᐁᔥᑯ ᐁ ᐅᐦᑖᒋᐦᐅᐧᑖᐤ ᐊᓂᑦᐦ ᐊᓂᔫ ᐊᔅᒌᔫ᙮ ᒦᓐ 
ᐁ ᐊᑕ ᐃᐦᑕᑯᐦᒡ ᐊᓂᒌ ᑳ ᐧᐋᐧᐄᐦᑕᒫᒉᐧᑖᐤ ᓀᔥᑑᐱᔥᑕᐦᐧᑳᐤ ᐁᔥᑯ ᐋᔕᓇᐧᐋᐦᐁᐅᒡ ᐊᓂᔫᐦ ᐊᔅᒌᐦᒡ ᐁ ᐄᔑ ᐃᐦᑕᑯᓂᔨᒡ ᑲᔦᐦ 
ᒥᓯᐧᐁ ᐱᔦᓲᐦ ᐁ ᐃᓯᓈᑯᐦᓰᔨᒡᐦ ᐁ ᐃᐦᑖᔨᒡ ᐁ ᓇᓈᑲᑕᐧᐁᔨᐦᑕᒪᐦᐄᑯᔨᒡ (MRNF)  ᒉ ᒌ ᐃᐦᑕᑕᒥᔨᒡ ᑖᓂᔫ ᐊᓂᔫ ᑳ ᐃᑌᔨᐦᒡ ᒉ 
ᐄᔑ ᒪᔥᑰᐦᑖᔨᒡᐦ ᒉ ᐄᔑ ᐧᐄᔥᑖᔨᒡᐦ ᐁ ᓇᓈᑲᑕᐧᐁᔨᐦᑕᒥᔨᒡᐦ ᐁ ᓅᑎᓯᓈᓄᐧᐃᔨᒡ ᐁ ᐸᒪᐸᔨᐦᑖᑲᓄᐧᐃᔨᒡ᙮ ᓇᒧᐃ ᐃᐦᑕᑯᓐ ᐁᔥᑯ 
ᒪᓯᓇᐦᐄᑲᓐ  ᐁ ᒉᔥᑎᓈᑎᔥᑌᒡ  ᐁ ᐸᒋᔥᑕᓇᒧᐧᐋᑲᓄᐧᐃᔨᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
ᐧᐄᔔᐧᐁᐧᐄᓂᔫ (JBACE) ᑲᔦᐦ ᒉ ᒌ ᐃᐦᑕᑯᐦᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᑦᐦ ᐧᐄᔓᐧᐁᐧᐊᓂᐦᒡ 79 ᐁ ᐋᐦᒋᔥᑖᑲᓄᐧᐃᐦᒡ ᐊᓐ 
ᐧᐄᔓᐧᐁᐧᐊᓐ ᐁ ᓅᑎᓯᓈᓄᐧᐃᐦᒡ᙮ 

ᒪᓯᓇᐦᐄᑲᓐ ᐁ ᒥᐧᔮᒡ ᒉ ᒌ ᐃᐦᑕᑯᐦᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐆ ᐊᔅᒌᐦ 
ᐧᐄᔓᐧᐁᐧᐊᓐ ᑲᔦᐦ ᒥᓯᐧᐁ ᐁ ᐄᔑ ᑖᐦᑲᐦᐄᒉᐸᔨᐦᒡ

 

ᐊᓐ ᑳ ᐄᔑ ᐸᑯᐦᓭᔨᐦᑖᑲᓄᐧᐃᐦᒡ ᒉ ᐃᔑᓈᑯᓂᑯᐸᓀ ᐊᓐ ᐊᔅᒌ ᐧᐄᔓᐧᐁᐧᐊᓐ ᒉ ᐋᐸᑕᐦᒡ (ᐧᐄᔓᐧᐁᐧᐃᓐ 57) ᐅᔮ ᐧᐋᐱᑯᓅᐲᓯᒻ 
2009 ᑳ ᐊᔨᐧᒣᐅᐦᐄᐧᐁᒡ ᐁᐅᒄ ᐆ ᐁ ᒌ ᐸᑯᐦᓭᔨᐦᑖᑯᐦᒡ ᒉ ᒌ ᐧᐄᔥᑖᑲᓄᐧᐃᐦᒡ ᐁ ᐅᔥᑳᒡ ᒥᔥᑎᑯᒡ ᐅᐦᒋ ᐧᐄᔓᐧᐁᐧᐊᓐ ᐅᑕᐦ ᑯᐦᐯᒃ 
ᒉ ᒌ ᐃᐦᑕᑯᐦᒡ᙮ ᐊᓂᑦᐦ ᒫᒃ ᐃᐦᑕᐧᑖᐤ ᑳ ᐋᐦᒋᔥᑖᑲᓄᐧᐃᐦᒡ ᐅᑕᐦ ᐅᐦᒋ ᑎᐯᔨᐦᒋᒉᓰᓈᐦᒡ ᐁᐅᒄ ᐆ ᒉ ᒌ ᐋᔔᒦᐧᐋᓄᐧᐃᒡᐦ ᒉ ᐄᔑ 
ᑲᓈᑲᑕᐧᐁᔨᐦᑖᑲᓄᐧᐃᐦᒡ ᐊᔅᒌ ᑖᓂᒌ ᐊᓂᒌ ᒉ ᓇᓈᑲᑕᐧᐁᔨᐦᑕᒧᐧᐋᑯᐸᓀ ᐊᓂᑦᐦ ᐊᓂᔫᐦ ᐊᔅᒌᐦᒡ ᐁ ᐄᔑ3 ᐃᐦᑕᑯᓂᔨᒡ ᑲᔦᐦ 
ᒥᓯᐧᐁ ᐱᔦᓲᐦ ᐁ ᐃᓯᓈᑯᐦᓰᔨᒡᐦ ᐁ ᐃᐦᑖᔨᒡ ᒉ ᐄᔑ ᓇᓈᑲᑕᐧᐁᔨᐦᑕᒪᐦᐄᑯᔨᒡ (MRNF)  ᐅᔫᐦ ᐅᑌᐦ ᐄᔑ 2013᙮

a)	 ᒉ ᒌ ᐧᐄᒉᐦᑑᐦᐧᑳᐤᐦ ᓂᔅᑯᒧᐧᐃᓐ ᐄᓅᒡ ᑳ ᒪᓯᓇᐦᐅᐦᓱᐧᑖᐤ

ᐅᔮ ᒫᒃ ᐧᐄᔔᑯᐲᓯᒻ 2009 ᐊᓂᑦᐦ ᒫᒃ ᑎᐯᔨᐦᒋᒉᓰᓈᐦᒡ ᐁ ᒫᒨᐊᐱᔥᑕᑲᓄᐧᐃᐦᒡ ᒣᐧᑳᒡ ᑳ ᐊᔨᐧᒣᐅᐦᐄᐧᐁᐧᑳᐤᐦ ᐊᓂᔫᐦ ᐧᐄᔓᐧᐁᐧᐊᓐᐦ 
ᐁ ᐃᐦᑕᑯᐦᐧᑳᐤᐦ ᐅᑕᐦ ᐧᐄᔓᐧᐁᐧᐊᓐ 57, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ 
(JBACE) ᒌ ᒌᔖᐧᐋᑎᓯᓇᐦᒧᒡ ᐊᓐ ᑳ ᐄᔑ ᐸᑯᐦᓭᔨᐦᑖᑲᓄᐧᐃᐦᒡ ᒉ ᐃᔑᓈᑯᓂᑯᐸᓀ ᐊᓐ ᐊᔅᒌ ᐧᐄᔓᐧᐁᐧᐊᓐ ᒉ ᐋᐸᑕᐦᒡ, ᓇᒧᐃ ᐅᐦᒋ 
ᐃᐦᑕᑯᓐ ᐊᓂᑦᐦ ᑳ ᐄᔒ ᐊᑕ ᑲᑖᐦᑲᐦᐄᒉᐸᔨᐦᒡ ᑖᓐ ᐁ ᐃᑎᔥᑌᒡ ᐊᓂᑦᐦ ᐁ ᐅᐦᒋ ᐅᔑᐦᑖᑲᓄᐧᐃᐦᐧᑳᐤᐦ ᐧᐄᔓᐧᐁᐧᐊᓐ, ᑲᔦᐦ ᒫᒃ ᐧᒣᐦᒋ 
ᐋᑳ ᐅᐦᒋ ᐊᑕ ᐃᔮᐸᑌᔨᐦᑖᑯᐦᒡ ᑖᓂᑦᐦ ᐊᓂᑦᐦ ᓂᑲᔮ ᑳᒌ ᓂᑑᐦᐅᐧᑖᐤ ᐄᓅᒡ᙮ ᐧᐁᓴ ᐊᓂᒌ ᑳ ᐧᐋᐧᐄᐦᑕᒫᒉᐧᑖᐤ ᓀᔥᑑᐱᔥᑕᐦᐧᑳᐤ 
ᒌ ᑖᐦᑲᐦᐊᒧᒡ ᑖᓂᑦᐦ ᐁ ᒋᔅᑕᒫᐅᐧᐁᔨᐦᑕᒪᐦᐄᑯᐧᑖᐤ ᐁ ᐄ ᐸᑯᐦᓭᔨᐦᑖᑯᐦᒡ ᑯᔨᔅᑯ ᒉ ᒌ ᐃᑎᔥᑌᒡ ᐆ ᑳ ᐅᔥᑳᒡ ᐊᔅᒌ ᐧᐄᔓᐧᐁᐧᐊᓐ 
ᑖᓐ ᐊᓐ ᐁ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᑦᐦ ᐅᐦᒋ ᐊᓂᒌ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓂᐦᒡ (JBNQA) ᑲᔦᐦ 
ᐊᓂᑦᐦ ᐁ ᐃᐦᑕᑯᐦᒡ ᓅᒻ ᓂᔅᑯᒨᐧᐃᓂᐦᒡ ᐆ ᑯᐦᐯᒃ ᑲᔦᐦ ᐄᓅᒡ ᐁ ᐃᐦᑖᐧᑖᐤ (ANRQC)᙮ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐧᐄᐦᑕᒧᒡ ᒉ ᒌ ᐃᔑᓈᑯᓂᔨᑯᐸᓀ ᐊᓐ ᐧᐄᔓᐧᐁᐧᐊᓐ ᒉ ᒌ ᐄᔑ ᐊᔮᐧᑳᐤ 
ᐧᐄᐦᑖᑯᐦᒡ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ ᐁ ᐄᔑ ᑲᓇᐧᐁᔨᐦᑖᑲᓅᐦᒡ ᐅᑕᐦ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ 
ᑯᐯᒃ ᓂᔅᑯᒧᐧᐃᓂᐦᒡ (JBNQA) ᐁ ᐃᐦᑕᑯᐦᒡ ᑲᔦᐦ ᑖᓐ ᐊᓐ ᐧᐄᔔᐧᐁᐧᐊᓐ ᐁᐦ ᐃᐦᑕᑯᐦᒡ ᐅᑕᐦ ᓅᒻ ᓂᔅᑯᒨᐧᐃᓂᐦᒡ ᐆ ᑯᐦᐯᒃ ᑲᔦᐦ 
ᐄᓅᒡ ᐁ ᐃᐦᑖᐧᑖᐤ (ANRQC)᙮

3 ᐅᔫᐦ ᒫᒃ ᑳ ᐧᐄᔥᑖᑲᓄᐧᐃᐦᐧᑳᐤᐦ ᐋᐸᑎᓰᐦᑲᐦᑖᑲᓄᐧᐃᐦᐧᑳᐤᐦ ᐁ ᓅᑖᐦᑕᐧᑳᓄᐧᐃᐦᒡ ᐋᐸᑎᔒᔥᑖᑲᓄᐧᐃᐦᒉ ᐆ 2013᙮

ᒦᓐ ᐁ ᐊᑕ ᑲᓇᐧᐋᐸᐦᑖᑲᓄᐧᐃᐦᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) 
ᒌ ᐊᔨᐧᒣᐅᐦᐄᑰᐧᐃᒡ ᐧᐄᐧᐋᐤ ᑖᓐ ᑳ ᐃᑌᔨᐦᑕᒪᐦᐄᑯᐧᑖᐤ ᐊᓐ ᐁ ᐋᔔᒦᐧᐋᓅᐦᒡᐦ ᒉ ᐄᔑ ᓇᓈᑲᑕᐧᐁᔨᐦᑖᑲᓄᐧᐃᐦᒡ ᐊᔅᒌ ᒥᓯᐦᑌ 
ᓈᔥᒡ ᐁ ᐃᐦᑕᑯᐦᒡ ᐁ ᐧᐄᐦ ᐅᔥᑖᐸᔨᐦᔑᒡ᙮ ᐅᔫᐦ ᒫᒃ ᐁ ᐃᐦᑕᑯᐦᐧᑳᐤᐦ ᒉ ᐄᔑ ᓇᓈᑲᑕᐧᐁᔨᐦᑖᑲᓄᐧᐋᑯᐸᓀ ᐁ ᐋᔔᒦᔮᑲᓄᐧᐃᐧᑖᐤ 
ᐊᐧᐁᓂᒌ ᐋᑳ ᐊᔑᑕᐱᐧᑖᐤ ᐄᓅᒡ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ 
ᓰᐦᒋᔥᑲᒧᒡ ᑖᓐ ᐊᓐ ᐁ ᐄᔑ ᐸᑯᐦᓭᔨᐦᑖᑯᐦᒡ ᐊᔨᑌᔨ ᒉ ᒌ ᑲᓇᐧᐋᐸᐦᐸᐦᑖᑲᓄᐧᐃᐦᒡ ᐊᓂᑕᐦ ᐁ ᐃᐦᑕᑯᐦᒡ ᐊᓂᒌ ᒉᐄᒥᔅ ᐯᐄ ᓀᔥᑦ 
ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓂᐦᒡ (JBNQA) ᐊᓂᑦᐦ ᒫᐅᒡ ᐁ ᑖᐦᑲᐦᐄᒉᐸᔨᐦᒡ ᒉ ᒌ ᐃᐦᑕᑯᐦᒡ ᑖᓐ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ 
ᒌ ᒉᔥᑎᓈᑎᐦᒡ ᐁ ᒌᐦᑳᓂᑲᓄᐧᐃᐦᒡ ᑲᔦᐦ ᒥᓯᐧᐁ ᐄᓅᒡ ᒉᒌ ᑖᐦᑲᐦᐅᑯᑦ ᑖᓐ ᐊᓐ ᐁ ᐄᔑ ᐊᔨᐧᒣᐅᐦᐄᐧᐁᒡ᙮

b) ᒉ ᒌ ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᔖᔥ ᑳ ᐄᔑ ᐧᐄᔓᐧᐋᑖᑲᓄᐧᐃᐦᒡ

ᐊᓂᑦᐦ ᐅᐦᒋ ᒥᓯᐧᐁ ᐄᓅ ᐁ ᐃᑎᔅᑳᓀᓯᑦ ᐁ ᐅᒋᐦᐸᔨᐦᐧᑳᐤᐦ ᐧᐄᔓᐧᐁᐧᐊᓐ ᐁ ᒫᒨᐊᐱᔥᑖᑲᓄᐧᐃᐦᒡ ᒌ ᐧᐄᔥᑖᑲᓅ ᒉ ᐄᔑ 
ᓇᓈᑲᒋᔥᑖᑲᓄᐧᐃᐦᒡ ᐊᔅᒌᐦᒡ ᐁ ᐋᐸᑎᓰᓈᓄᐧᐃᐦᒡ ᐧᐄᔓᐧᐁᐧᐊᓐ ᐁ ᐃᐦᑕᑯᐦᒡ, ᐅᔮ ᒫᒃ ᒥᒋᓲᐲᓯᒻ ᒌ ᐧᐄᐦᑖᑲᓅ ᐊᒥᓀ ᑯᔨᔅᑯ ᒉ ᒌ 
ᐃᔑᓂᐦᑳᑖᑲᓄᐧᐃᒡᐦ ᐁ ᐧᐄᐦᑖᑯᐦᒡ᙮ ᐊᓐ ᒫᒃ ᐧᐄᔓᐧᐁᐧᐊᓐ ᒥᓯᐧᐁ ᐄᔑ ᐧᐄᒋᐦᐄᐧᐁᒪᑲᓐ ᐊᓂᑦᐦ ᑳ ᐧᐄᐦᔥᑖᑲᓄᐧᐃᐦᒡ ᒉ ᒫᒨᐊᐱᔥᑕᐦᐧᑳᐤ 
ᐅᒌ ᐄᓅᒡ ᑲᔦᐦ ᑯᐦᐯᒃ ᐊᓂᑦᐦ ᒉ ᒌ ᐃᐦᑕᑯᐦᒡ ᐁ ᐄᔑ ᓇᓈᑲᑕᐧᐁᔨᐦᑕᒪᐦᐧᐁᒡ ᑖᓐ ᐊᓐ ᐁ ᐃᐦᑕᑯᐦᒡ ᐊᔅᒌ ᐧᐄᔓᐧᐁᐧᐊᓐ ᐅᑕᐦ 
ᓅᒻ ᓂᔅᑯᒨᐧᐃᓂᐦᒡ ᐆ ᑯᐦᐯᒃ ᑲᔦᐦ ᐄᓅᒡ ᐁ ᐃᐦᑖᐧᑖᐤ (ANRQC) ᑲᔦᐦ ᐊᓐ ᑳ ᐅᔥᑳᒡ ᐊᔅᒌ ᐧᐄᐧᔓᐧᐁᐧᐊᓐ ᐅᑕᐦ ᑯᐦᐯᑲᐦᒡ᙮ 
ᒧᒄ ᒫᒃ ᐊᓂᑦᐦ ᐁ ᐃᐦᑕᑯᐦᐧᑳᐤᐦ ᒉᐧᑳᓐᐦ ᐁ ᐅᐦᒋ ᓇᓈᑲᑕᐧᐁᔨᐦᑖᑯᐦᐧᑳᐤ ᐅᑕᐦ ᒉᐄᒥᔅ ᐯᐄ ᐄᓅᐤ ᐊᔅᒌᐦᒡ ᓇᒧᐃ ᐁᔥᑯ ᐅᐦᒋ 
ᓂᐦᐄᐸᔨᐦᑖᑲᓅᐦ ᐁᑯᑦᐦ ᒫᒃ ᐅᑕᐦ ᐧᐋᐦ ᐅᔥᑖᐸᔨᔑᒡ ᒫᓐᐦ ᑲᔦᐦ ᒫᒃ ᓇᒥᔦᐅᑦ ᒧᒄ ᐊᓂᑦᐦ ᐁ ᐃᐦᑖᑯᐦᐧᑳᐤ ᐁ ᐅᒋᐦᐸᔨᐦᐧᑳᐤᐦ 
ᐧᐄᔓᐧᐁᐧᐊᓐᐦ ᐁ ᒫᒨᐊᐱᔥᑖᑲᓄᐧᐃᐦᒡ ᒉ ᐄᔑ ᓇᓈᑲᒋᔥᑖᑲᓄᐧᐃᐦᒡ ᐊᔅᒌᐦᒡ ᐁ ᐋᐸᑎᓰᓈᓄᐧᐃᐦᒡ ᐧᐄᔓᐧᐁᐧᐊᓐ ᐁ ᐃᐦᑕᑯᐦᒡ, ᑲᔦᐦ 
ᒫᒃ ᐁ ᐧᐄᔥᑖᑲᓄᐧᐃᐦᒡ ᒉ ᐄᔑ ᐋᐸᒋᔥᑖᑲᓄᐧᐃᐦᒡ ᐊᔅᒌᐦ᙮

ᒉ ᐄᔑ ᑲᓇᐧᐁᔨᐦᑖᑯᓂᔨᒡ ᑖᓂᑦᐦ ᓂᑲᔮ ᐁ ᐊᑕ ᐃᐦᑖᐧᑖᐤ ᐊᑎᐦᑯᒡ

ᐊᓂᑦᐦ ᐁ ᐄᔑ ᐊᔨᒨᑌᒡ ᑳ ᒌᐧᐁᑲᓇᐧᐋᐸᐦᑖᑲᓄᐧᐃᐦᒡ ᒉ ᐄᔑ ᓇᓈᑲᑕᐧᐁᔦᐦᑖᑲᓄᐧᐃᐦᒡ ᐊᔅᒌᐦ ᐊᓂᑦᐦ ᒉᐄᒥᔅ ᐯᐄ ᐊᔅᒌᓈᐦᒡ, 
ᐊᓂᒌ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐊᔨᐧᒣᐅᐦᐄᑰᒡ ᑖᓐ ᐁ 
ᐃᑌᔨᐦᑕᓇᐦᐄᑯᐧᑖᐤ ᑖᓐ ᐊᓐ ᒉ ᐄᔑ ᐋᐸᑎᓰᓈᓄᐧᐃᑯᐸᓀ ᐁ ᒣᔅᑲᓈᐦᑳᓄᐧᐃᐦᒡ 4000 ᑳ ᑕᐦᐧᑳᒡ ᐊᔅᒌᐅᒫᒋᔑᑲᓐ  ᒉ ᐃᔅᐧᑳᒡ ᐆ 
ᐊᓄᐦᒌᑳᓐ ᑲᔦᐦ ᐊᓂᑌᐦ ᐃᔅᑯ 2013᙮ ᐁ ᒋᔅᒉᔨᐦᑖᑯᐦᒡ ᑲᔭᐹ ᒉᒃ ᒉ ᐃᔥᐱᔥ ᑖᐦᑲᐦᐄᒉᐸᔨᐦᒡ ᐅᔫ ᒣᔅᑲᓅ ᒉ ᐃᐦᑕᑯᐦᐧᑳᐤ ᐊᓂᑎᐦ 
ᐄᓅᐤ ᐊᔅᒌᐦᒡ ᑲᔦᐦ ᑳ ᓂᑑᐦᐅᐧᑖᐤ ᒉ ᐃᔥᐱᔥ ᑖᐦᑲᐦᐅᑯᐧᑖᐤ ᑲᔦᐦ ᐊᔅᒌᐦᒡ ᒉ ᐊᑕ ᐃᔥᐱᔥ ᑖᑲᐦᐅᑌᒡ, ᐅᒌ ᒫᒃ ᒉᐄᒥᔅ ᐯᐄ ᑳ 
ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᒋᔅᒋᓲᒣᐅᒡ ᑎᐯᔨᐦᒋᒉᓲ ᐆ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ 
ᐁ ᐧᐁᔫᑎᐦᐧᑳᐤ ᒣᔅᑲᓅᐦ ᐁ ᐃᑕᔑᒧᐦᑖᑲᐧᐃᐦᐧᑳᐤ ᐊᓂᑦᐦ ᐁ ᐃᐦᑕᑯᐦᒡ ᒉᐧᑳᓐ ᐁ ᐅᐦᑎᓂᑲᓄᐧᐃᐦᒡ ᐁ ᐅᐦᑖᐸᒋᐦᐅᐧᐋᑳᓄᐧᐃᐦᒡ ᔖᔥ 
ᐃᔑᓈᑯᓐ ᐊᓂᑦᐦ ᒣᓯᓈᑌᒡ 22 ᐁ ᐃᐦᑕᑯᐦᒡ ᑖᓐ ᐊᓐ ᑳ ᐊᑕ ᐄᔑ ᑲᑖᐦᑲᐦᐄᒉᐸᔨᐦᒡ ᑳ ᓂᑕᐧᐋᐦᑖᑲᓄᐧᐃᐦᒡ ᑲᔦᐦ ᑖᓐ ᐁ ᐊᑕ ᐄᔑ 
ᑲᒌᐧᐁᑲᓇᐧᐋᐸᐦᑖᑲᓄᐃᐦᒡ ᒉ ᐄ ᑲᓇᐧᐋᐸᐦᑖᑲᓄᐧᐃᐦᒡ ᐅᑕᐦ ᒣᓯᓈᑌᒡ 1 ᐁ ᐱᒣᔥᑌᒡ ᑲᔦᐦ 4a ᐁ ᐃᐦᑕᑯᐦᒡ᙮ 

ᐧᐁᓴ ᐊᓂᒌ ᑳ ᐧᐋᐧᐄᐦᑕᒫᒉᐧᑖᐤ ᓀᔥᑑᐱᔥᑕᐦᐧᑳᐤ ᓇᒧᐃ ᐅᐦᒋ ᓂᐦᐋᒋᐦᐄᑰᐧᐃᒡ ᑖᓂᔫ ᐊᓂᔫ ᑳ ᐄᔑ ᐸᑯᐦᓭᔨᐦᑕᐦᐧᑳᐤ ᐋᑳ ᐅᐦᒋ 
ᐋᐸᑌᔨᐦᑖᑲᓄᐧᐃᒡ᙮ ᐊᓐ ᒫᒃ ᐁ ᑲᓇᐧᐋᐸᐦᑖᑲᓄᐧᐃᐦᒡ ᑖᓐ ᐊᓐ ᐁ ᐊᑕ ᐃᔅᐸᔨᐦᐄᐧᐁᒡ, ᐊᓂᒌ ᐄᓅᐤ ᑎᐯᔨᐦᒋᒉᓰᓈᐦᒡ ᐁ ᓈᑎᒫᑐᐧᑖᐤ 
ᐁ ᒫᒨᐊᐱᔥᑖᑲᓄᐧᐃᐦᒡ ᒌ ᒋᔅᒉᔨᐦᑕᒧᒡ ᐁ ᒌᐦᑳᔦᔨᐦᑖᑯᓂᔨᒡ ᒉ ᒌ ᐄᔑ ᑲᓇᐧᐋᐸᐦᑖᑲᓄᐧᐃᒡ ᐁ ᐄᔑ ᐧᐄᒉᐦᑑᒪᑲᓂᔨᒡ ᐊᓂᑌᐦ ᐁ 
ᒫᒨᐊᐱᔥᑖᑲᓄᐧᐃᔨᒡ ᒉ ᐄᔑ ᐋᐸᑎᓂᔨᒡᐦ, ᑲᔦᐦ ᐁ ᐃᐦᑕᑯᐦᒡ ᒪᓯᓇᐦᐄᑲᓂᐦᒡ ᐁ ᐁ ᐧᐄᒉᐦᑑᐸᔨᐦᒡ ᐊᓂᑦᐦ ᐆ ᐧᐁᐦᒋ ᑖᐦᒋᔥᑲᐧᐋᑦ 
ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ ᐁ ᓇᓈᑲᑕᐧᐁᔨᐦᑖᑯᐦᒡ (MDDEP) ᒉ ᒌ 
ᐃᐦᑕᑯᓂᔨᒡ ᒪᓯᓇᐦᐄᑲᓂᔫ ᐁ ᐸᒋᔅᑕᓂᐦᐧᑳᐤ ᐁ ᐧᐄᐦᑖᑯᓂᔨᒡ ᑖᓐ ᒉ ᐄᔑ ᑲᑖᐦᑲᐦᐄᒉᐸᔨᓂᔨᒡ ᐅᔫᐦ ᔮᓇᓀᐤ ᐁ ᐃᐦᑎᑕᓂᔨᒡ 
ᒣᔅᑲᓅᐦ ᐧᐋᐦ ᐅᔑᐦᑖᑲᓄᔨᒡᐦ᙮ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᒋᔅᒉᔨᐦᑏᔮᑲᓄᐧᐃᒡ ᑖᓐ ᑳ 
ᐊᑕ ᐄᔑ ᑲᑖᐦᑲᐦᐄᒉᐸᔨᓂᔨᒡ ᐅᔫ ᑳ ᒣᔅᑲᓈᐦᑳᓄᐧᐃᔨᒡ ᐊᓂᑌᐦ ᓂᑲᔮ ᑳ ᒌ ᐃᐦᑖᔨᒡᐦ ᐊᑎᐦᒄᐦ᙮ ᐁ ᓇᓈᑲᑕᐧᐁᔨᐦᑖᑯᐦᒡ ᑖᓐ 
ᐁ ᐃᔥᐱᔥ ᒋᔅᑕᒫᐅᐧᐁᔨᐦᑕᒪᐦᐄᐧᐁᑦ ᐊᓐ ᓅᐦᒋᒦᐅ ᐊᑎᐦᒄ, ᐊᓂᒌ ᒫᒃ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐅᔑᐦᑖᐤ ᒪᓯᓇᐦᐄᑲᓂᔫ ᐁ ᒪᐃᓇᐦᐊᒧᐧᐋᑦ ᐊᓂᔫ ᓈᑳᓂᐱᔥᑕᒥᒡ ᐆ 22 ᒣᓯᓈᑌᒡ ᑲᔦᐦ ᐊᓂᑰ 
ᑳᒫᒨᐊᐱᔥᑕᒥᔨᒡᐦ ᒉ ᒌ ᐱᔦᑲᔅᒋᐦᑖᑯᓂᒡ ᑖᓐ ᐁ ᐃᔥᐱᔥ ᒋᔅᑕᒫᐅᓂᔨᒡ ᒉ ᐄᔑ ᓂᓯᑐᓇᐧᐋᑲᓄᐧᐃᔨᒡᐦ ᐅᔫᐦ ᓅᐦᒋᒦᐅ ᐊᑎᐦᒄᐦ 
ᐊᓂᒌ ᒉ ᓇᓈᑲᑕᐧᐁᔨᐦᑕᒪᐦᐄᐧᐁᐧᐋᑯᐸᓀ ᒣᐧᑳᒡ ᐊᔅᒌᐦ ᐁ ᓂᑕᐧᐋᐦᑖᑲᓄᐧᐃᐦᒡ ᑖᓐ ᐁ ᐊᑕ ᐃᔅᐸᔨᐦᒡ ᐊᓂᑦᐦ ᐁ ᑖᐦᑲᐦᐅᑌᒡ, ᐊᓂᑦᐦ 
ᒣᓯᓈᑌᒡ ᒉ ᒌ ᐄᔑ ᒥᔫᐸᔨᐦᑖᑲᓄᐧᐃᐦᒡ ᐆ ᓅᐦᒋᒦᐅ ᐊᑎᐦᑯᐦᒡ ᐁ ᑲᓈᑲᑕᐧᐁᔨᐦᑕᒪᐦᐄᐧᐁᐧᑖᐤ ᐊᓂᑦᐦ ᓂᑲᔮ ᐊᔅᒌᐦᒡ ᐁ ᐊᑕ ᐃᐦᑖᐧᑖᐤ 
ᐅᔮ ᓂᔅᒋᐲᓯᒻ ᑳ ᐱᒧᐦᑎᑖᑲᓄᐧᐃᐦᒡ ᐧᐄᔓᐧᐁᐧᐊᓐ᙮ ᐆ ᐅᑕᐧᐋᐦ ᑎᐯᔨᐦᒋᒉᓲ ᑳᒋᔥᑕᐱᔥᑕᐦᒃ ᓈᔥᑖᐧᐯᐦ ᒌ ᓂᐦᐋᒋᐦᐄᑰ ᑖᓂᔫ ᑳ ᐄᔑ 
ᐸᑯᐦᓭᔨᐦᑖᑲᓄᐧᐃᔨᒡ᙮

ᒧᒄ ᒫᒃ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᒫᒥᐦᑐᓀᔨᐦᑕᒪᐦᐄᑰᒡ 
ᐁ ᓂᑑᑲᒉᔅᒉᔨᐦᑖᑯᐦᐧᑳᐤᐦ ᑖᓐ ᐁ ᐃᔥᐱᔥ ᑲᑖᐦᑲᐦᐅᑌᐦᐧᑳᐤ ᒥᓯᐧᐁ ᐹᐦᐯᔭᒄ ᑖᓂᑦᐦ ᐁ ᐊᑕ ᐃᔮᐸᑎᓰᓈᓄᐧᐃᐦᒡ ᐁᑳ ᐃᔑᓈᑯᐦᒡ 
ᑌᑲᔥ ᒉ ᒌ ᓂᐦᐋᒋᐦᐄᐧᐁᒡ ᑖᓐ ᐁ ᐃᔥᐱᔥ ᑲᑖᐦᑲᐦᐅᑌᒡ ᐊᔅᒌᐦ ᐊᓐ ᒣᔅᑲᓅᐦ ᐁ ᐃᑕᔑᒧᐦᑖᑲᓄᐧᐃᐦᐧᑳᐤᐦ ᐊᓂᑌᐦ ᓂᑲᔮ ᑳ ᒌ 
ᐃᐦᑖᐧᑖᐤ ᐊᑎᐦᑯᒡ᙮ ᐁᑯᑦ ᐁᑯ ᐆ ᑳ ᓈᑕᔑᒧᑕᐧᐋᑲᓄᐧᐃᐧᑖᐤ ᑎᐯᔨᐦᒋᒉᓰᓈᐦᒡ ᑳᒫᒨᐊᐱᔥᑕᐦᐧᑳᐤ ᒉ ᒌ ᓂᑕᐧᐋᐦᑖᐧᑖᐤ ᐊᔅᒌᐦ ᐁ ᐃᔥᐱᔥ 
ᑖᐦᑲᐦᐅᑌᒡ ᐊᓂᑌ ᓅᐦᒋᒦᔨᐦᒡ ᐁ ᐊᑕᔑᒧᐦᑖᑲᓄᐧᐃᐦᐧᑳᐤᐦ ᒣᔅᑲᓅᐦ ᐊᓂᑌᐦ ᒉᐄᒥᔅ ᐯᐄ ᐊᓂᑦᐦ ᐁ ᐅᐦᒋ ᒋᔥᑕᐱᔥᑕᑲᓄᐧᐃᒡᐦ᙮ ᐁᔥᑯ 

ᒫᒃ ᐆ ᐊᓄᐦᒌᐦᑳᓐ ᓇᒧᐃ ᐃᐦᑕᑯᓐ ᒉ ᒌ ᓂᔅᐧᑫᐅᔑᐦᐄᐧᐁᐧᑖᐤ ᐅᒌ ᑎᐯᔨᐦᒋᒉᓰᓈᐦᒡ ᒉᔥᐱᑎᐱᔥᑕᐦᐧᑳᐤ᙮

ᐊᓐ ᒫᐦᒋᔅᑕᐃ ᐁ ᐊᔨᐧᒣᐅᐦᐄᐧᐁᒡ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᑖᓂᔫ ᐊᓂᔫ ᐧᐋ ᐄᔑ ᑲᓇᐧᐋᐸᐦᑕᐦᐧᑳᐤᐦ 
ᒉ ᒌ ᐄᔑ ᐃᐦᑑᑕᒧᐧᐋᑯᐸᓀ ᒉ ᐄᔑ ᐧᐄᒋᔥᑖᒉᒪᑲᓂᔨᒡ ᐊᓂᑦᐦ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ ᑖᓂᑦᐦ ᐁ ᐊᑕ 
ᑲᓇᐧᐋᐸᐦᑖᑲᓄᒃᐃᐦᒡ᙮

•	 ᐆ ᐁ ᐅᔥᑳᒡ ᐁ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐊᓂᑦᐦ ᒣᓯᓈᑌᒡ 22 ᐆ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᑖᓐ ᐁ ᐄᔑ ᑖᐦᑲᐦᐄᒉᐸᔨᐦᒡ 
ᐁ ᓈᓂᑑᑲᒉᔅᒉᔨᐦᑖᑲᓄᐧᐃᐦᒡ ᑲᔦᐦ ᐁ ᐋᐸᑕᐦᒡ ᑖᓐ ᑳ ᐄᔑ ᐧᐄᔥᑖᑲᓄᐧᐃᑯᐸᓀ ᐊᓂᑦᐦ ᒣᓯᓈᑌᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᐊᓐ 
ᒉ ᑲᓇᐧᐋᐸᐦᑖᑲᓄᐧᐃᐦᒡ ᐁ ᐧᐋᐧᐄᐦᑕᒫᑳᓄᐧᐃᐦᒡ:

•	 ᒉ ᒌ ᐃᐦᑕᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᑖᓐ ᐁ ᐄᔑ ᑖᐦᑲᐦᐅᑌᒡ ᐊᔅᒌᐦ ᐅᑕᐦ ᐆ ᒌᐧᐁᑎᓅᑖᐦᒡ ᐧᐋ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ, 
ᐊᓂᑦᐦ ᐁ ᐊᔨᔮᐅᒋᐸᔨᐦᑖᑲᓄᐧᐃᐦᒡ ᒉᐧᑳᓐᐦ ᒉ ᐄᔑ ᓂᔥᑖᒥᔥᑖᑲᓄᐧᐃᐦᒡ ᑲᔦᐦ ᑖᓐ ᒉ ᐊᑕ ᐄᔑ ᑖᐦᑲᐦᐄᒉᐸᔨᐦᒡ ᐊᓂᑌᐦ ᐊᔅᒌᐦᒡ 
ᐊᓂᑌᐦ ᐄᔑ ᓃᔥᑖᒪᐦᒡ ᑲᔦᐦ ᒉ ᒌ ᐃᐦᑕᑯᐦᒡ ᐁ ᒥᔫᐸᔨᐦᐄᑖᒉᒪᑲᐦᒡ:

•	 ᐊᓐ ᑳ ᔑ ᐧᐄᔥᑖᑲᓄᐧᐃᐦᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ ᒉ ᐄᔑ ᓂᑕᐧᐋᐦᑖᑲᓄᐧᐃᐦᒡ ᑖᓐ ᑳ ᐄᔑ ᑲᑖᐦᑲᐦᐄᒉᒪᑲᐦᒡ ᐁ ᐄᓈᒡ ᐁ 
ᐅᐦᑖᔑᑲᐧᐃᐦᒡ ᑳ ᐸᔨᔥᑯᒎᐧᐃᐦᒡ ᐅᐱᒥᔥᑳᐤ ᐅᔥᑯᑕᒻ ᐊᓂᔫ ᓇᒣᔅ ᑲᔦᐦ ᑖᓂᑦᐦ ᓂᑲᔮ ᑳᒌ ᐃᐦᑖᑦ ᓇᒣᔅ ᓵᑲᐦᐄᑲᐦᒡ ᑲᔦᐦ ᑖᓂᑦᐦ ᑳᒌ 
ᐊᓂ ᓂᓂᑑᐦᐅᐧᐃᑦ ᐄᓅᐤ:

•	 ᐊᓐ ᐁ ᓇᓈᑲᑕᐧᐁᔨᐦᒪᑕᐦᐄᐧᐁᒡ ᐊᓂᑦᐦ ᑳ ᐧᐄᔥᑖᑲᓅ ᒉ ᐄᔑ ᓇᓈᑲᒋᔥᑖᑲᓄᐧᐃᐦᒡ ᐊᔅᒌᐦᒡ ᐁ ᐋᐸᑎᓰᓈᓄᐧᐃᐦᒡ ᐧᐄᔓᐧᐁᐧᐊᓐ 
ᐁ ᐃᐦᑕᑯᐦᒡ,(ᐧᐄᔓᐧᐁᐧᐊᓐ75) ᐅᑕᐦ ᐄᓅᐤ ᐊᔅᒌᐦᒡ ᐁ ᐅᐦᑖᐸᒋᐦᐅᐧᐋᒉᑦ ᐁ ᓂᑑᐦᐅᑦ ᑲᔦᐦ ᑖᓐ ᒉ ᐃᔑᑳᐴᔥᑕᐦᐧᑳᐤ ᐄᓅᒡ ᐁ 
ᐅᔦᔨᐦᑖᑲᓄᐧᐃᐦᒡ ᑖᓐ ᐊᓐ ᒉ ᐊᑕ ᒋᐦᒋᐸᔨᐦᑖᑲᓄᐧᐃᐦᒡ ᐁ ᐋᐸᑎᓰᓈᐧᐃᐦᒡ ᐊᓂᑦᐦ ᐄᓅᐤ ᐊᔅᒌᐦᒡ ᐊᓂᑌᐦ ᐄ ᓃᔥᑖᒪᐦᒡ᙮

ᐁᐅᒄ ᐆ ᐁ ᐄᔑ ᐸᑯᐦᓭᔨᐦᑖᑯᐦᒡ ᐋᒥᓀ ᒉ ᒌ ᐄᔑ ᐧᐄᒋᑳᐴᔥᑕᑕᐦᐧᑳᐤ ᑎᐯᔨᐦᒋᒉᓰᓈᐦᒡ ᒉᔥᑎᐱᐧᑖᐤ᙮
 
ᐆ ᒫᒃ ᐁ ᐃᐦᑕᑯᐦᒡ ᒉ ᓇᓈᑲᑕᐧᐁᔨᐦᑖᑯᓂᑯᐸᓀ, ᓈᔥᑖᐧᐯᐦ ᒥᓯᐦᑌ ᐄᔑ ᑖᐦᑲᐦᐄᒉᐸᔫ ᐁᐅᒄ ᐆ ᒉ ᒋᔅᒋᓯᓈᓄᐧᐃᐦᒡ
ᐊᓂᑦᐦ ᐁ ᐄᔑ ᑲᑲᓇᐧᐋᒋᔥᑖᑲᓄᐧᐃᐦᒡ ᐆ ᐊᔅᒌ ᓀᔥᑦ ᐱᒫᑎᓰᐧᐃᓂᐦᒡ ᒥᐦᒉᑐᔨᒡ ᐁ ᐃᐦᑕᑯᐦᒡ ᐁ ᐄᔑ ᑖᐦᑲᐦᐄᒉᐸᔨᐦᒡ᙮ ᐁᐅᒄ ᒫᒃ 
ᐅᐦᒋ ᐆ, ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐅᔦᔨᐦᑕᒧᒡ ᑖᓂᔫᐦ 
ᐊᓂᔫᐦ ᒉ ᓃᔥᑕᒥᔥᑖᑲᓄᐧᐃᒡᐦ ᐊᓐ ᒉ ᐅᔥᑳᒡ ᑖᓐ ᐊᓐ ᒉ ᐄᔑ ᐅᔦᔨᐦᑖᑲᓄᐧᐃᑯᐸᓀ ᒉ ᐋᐸᑎᔒᔥᑖᑲᓄᐧᐃᐦᒡ ᐊᓂᑌᐦ ᐄᔑ 
ᓃᔥᑖᒪᐦᒡ ᐆ 2009-2010. 4

ᐧᐁᓴ ᐊᓂᒌ ᑳ ᐧᐋᐧᐄᐦᑕᒫᒉᐧᑖᐤ ᓀᔥᑑᐱᔥᑕᐦᐧᑳᐤ ᒌ ᐊᔨᐦᑲᒪᐦᐋᑲᓄᐧᐃᒡ ᒋ ᒌ ᒋᔅᒋᐦᓲᒫᐧᑖᐤ ᐊᓂᔫᐦ ᑲᓂᔥᑲᒥᔨᒡᐦ ᐁᑳ ᐃᐦᑕᑯᐦᒉ 
ᑖᓂᑦᐦ ᒉ ᒌ ᐅᐦᒋ ᐸᒪᐸᔨᐦᑖᑲᓄᐧᐃᐦᒡ ᑲᔦᐦ ᐁᑳ ᑖᐧᐯᐅᓰᐧᑖᐤ ᐄᓃᓈᐦᒡ ᐊᓂᑦᐦ ᐁ ᐅᐦᒋ ᐧᐄᐸᔨᐦᑖᑲᓄᐧᐃᐦᒡ, ᓇᒧᐃ ᑲᑕ ᒌ 
ᐃᔑᓈᑯᓐ ᒉ ᒌ ᓂᐦᐄᐸᔨᐦᒡ ᑖᓐ ᐊᓐ ᒉ ᐃᐦᑑᑖᑲᓄᐧᐃᑯᐸᓀ ᐁ ᐄᔑ ᐸᑯᐦᓭᔨᐦᑖᑯᐦᒡ᙮ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ 
ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐊᓂᑦᐦ ᐁ ᐅᐦᒋ ᐧᐄᐸᔨᐦᑖᑲᓄᐧᐃᐦᒡ ᐃᐦᑯᓂᔫ ᐊᓂᑦᐦ ᒉ ᐅᐦᑖᐸᒋᐦᐅᐧᐋᑯᐸᓀ  
ᐆ 2.5 ᐃᐦᑕᐦᐱᐳᓐ ᒋ ᒌ ᐃᔥᐱᐦᔒᑳᑲᓄᐧᐃᐦᒡ᙮ ᒥᐦᒉᑐᐱᐳᓐᐦ ᔖᔥ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐊᒎᓇᒧᒡ ᑖᓐ ᐁ ᐃᔥᐱᔥ ᐋᐸᒋᐦᐋᐧᑖᐤ ᔔᓕᔮᐤ ᐊᓂᔫ ᐁ ᐧᐄᑖᐸᑎᓰᒫᐧᑖᐤ ᐊᓂᑦᐦ ᐁ ᐅᐦᒋ 
ᐧᐄᐸᔨᐦᑖᑲᓄᐧᐃᐦᒡ ᐋᐸᑎᓰᓲ ᐁ ᐃᐦᑖᔨᒡᐦ ᑲᔦᐦ ᑖᓐ ᐁ ᐃᔥᐱᐦᔖᔨᒡ ᐊᓂᑦᐦ ᐁ ᐋᐸᑎᓰᓈᓄᐧᐃᒡ ᑲᔦᐦ ᑖᓐ ᐊᓐ ᒉᐧᑳᓐ ᐁ ᐃᐦᑕᑯᐦᒡ ᐁ 
ᐅᐦᒋᑖᐸᒋᐦᐅᐧᐋᑳᓄᐧᐃᐦᒡ ᒉ ᐃᑖᐸᑕᐦᒡ ᐊᓂᑦᐦ ᐁ ᓂᑑᐦᐅᓈᓄᐧᐃᐦᒡ ᑲᔦᐦ ᐁ ᓅᑕᒣᓵᓄᐧᐃᐦᒡ ᑲᔦᐦ ᒫᒃ ᐊᔪᐧᐃᐦᓐ ᐁ ᐅᐦᑎᓂᑲᓄᐧᐃᐦᒡ 
ᐊᓂᑦᐦ ᐅᐦᒋ ᒉᔥᑕᐱᔥᑕᐦᐧᑳᐤ ᑳ ᒫᒨᐊᐱᔥᑕᐦᐧᑳᐤ᙮ 

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐃᑌᔨᐦᑕᒪᐦᐄᑰᐧᐃᐦᒡ ᐁᑳ ᒉ 
ᒌᐦᐄᓂᔨᒡ ᐁ ᐸᒪᐸᔨᐦᐄᓱᒪᑲᓂᔨᒡ ᐁᑳ ᐃᐦᑖᔨᒉᓂᐄᐦ ᐊᓂᔫᐦ ᐁ ᐃᑖᐸᑎᓰᔭᒡᐦ ᒉ ᒌ ᓂᓂᑕᐧᐋᐦᑖᔨᒡᐦ ᐁ ᐊᑕ ᐃᔅᐸᔨᐦᐄᐧᐁᔨᒡ 
ᑲᔦᐦ ᒫᒃ ᒉ ᒌ ᐄᔑ ᒥᔫᐸᔨᐦᑖᑲᓄᐧᐃᐦᒡ ᐁᑎᑑ ᒉ ᒌ ᒥᔖᒡ ᔔᓕᔮᐤ ᐊᓐ ᒉ ᐋᐸᑕᐦᒡ ᒣᔑᑯᐱᐳᓐᐦ᙮ ᐧᐁᓴ ᓇᒧᐃ ᑲᑕ ᒌᐦᐄᓐ ᑖᓐ 
ᐊᓐ ᒉ ᐄᔑ ᐋᐸᑎᔒᔥᑲᓄᐧᐃᑯᐸᓀ ᐁᑳ ᐃᐦᑕᑯᐦᒉ ᔔᓕᔮᐤ ᐊᓐ ᒉ ᐅᐦᐹᑕᒋᐦᐅᐧᐋᑳᓄᐧᐃᐦᒡ ᐁ ᐧᐄᐦ ᐸᒪᐸᔩᐦᑖᑲᓄᐧᐃᐦᒡ ᒉ ᐄᔑ 
ᑲᓇᐧᐋᐸᐦᑖᑲᓄᐧᐃᑯᐸᓀ ᐊᔅᒌᐦ ᐁ ᓇᓈᑲᑕᐧᐁᔨᐦᑖᑯᐦᒡ ᐊᓂᑦᐦ (ᒣᓯᓈᑌᒡ 22.3.34 ᐅᑕᐦ ᐆ ᒉᐄᒥᔅ ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ 
ᓂᔅᑯᒧᐧᐃᓂᐦᒡ (JBNQA) ᐁᑳ ᓅᑯᐦᒡ ᓈᔥᒡ ᐁ ᐧᐄᐦ ᐧᐄᒌᔥᑖᑲᓄᐧᐃᐦᒡ ᐆ ᐧᐋᐦ ᐄᑖᐸᒋᔥᑖᑲᓄᐧᐃᐦᒡ᙮
ᐊᓐ ᒫᒃ ᒉ ᒌ ᒉᔥᑎᓈᑎᐦᒡ ᒉ ᐃᔑᓈᑯᐦᒡ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ 
(JBACE) ᓲᐦᑯ ᑯᒋᔥᑖᐅᒡ ᒉ ᒌ ᒋᔅᒉᔨᐦᑎᔨᐧᐁᐧᑖᐤ ᐄᓃᓈᐦᒡ ᑲᔦᐦ ᒫᒃ ᒋ ᐸᑯᐦᓯᔨᒥᑯᐧᐋᐅᒡ ᒉ ᒌ ᐲᐦᑌᐸᔨᐦᐅᐧᐁᒄ ᐅᑕᐦ ᐆ ᒣᓯᓈᑌᒡ 
ᐅᑕᐦ ᐆ ᓂᑕᐧᐋᐳᐧᐋᐳᐧᐋᑲᓂᐦᒡ: www.ccebj-jbace.ca

 

 4ᑲᓇᐧᐋᐸᐦᑖᐦ ᑖᓐ ᐊᓐ ᑳ ᐄᔑ ᐅᔦᔨᐦᑖᑯᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᐆ 2010 ᐃᔅᑯ 2013 ᐊᓂᑦᐦ ᐁ ᐃᐦᑕᑯᐦᒡ ᒪᓯᓇᐦᐄᑲᓂᐦᒡ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᐊᓂᑦᐦ ᐊᓂᒌ ᒉᐄᒥᔅ 
ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁ ᐲᐦᑌᐸᔨᓈᓄᐧᐃᐦᒡ᙮

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
ᐧᐄᔔᐧᐁᐧᐄᓂᔫ (JBACE) ᒌ ᐧᐄᐦᑕᒧᒡ ᐁ ᐄᔑ ᐸᑯᐦᓭᔨᐦᑕᐦᐧᑳᐤ ᒉ
ᐃᔑᑳᐴᔥᑕᐦᐧᑳᐤ ᒉ ᐄᔑ ᐋᐸᑎᔒᔥᑖᑲᓄᐧᐃᔨᒡᐦ ᑯᑕᒃᐦ ᒉᐧᑳᓐᐦ ᐁ ᐊᑕ 
ᐃᐦᑕᑯᓂᔨᒡ ᒉ ᒌ ᐄᔑ ᓂᐦᐄᐸᔨᐦᑖᑲᓄᐧᐃᔨᒡ᙮ 

ᒉᐧᑳᓐᐦ ᐁ ᐃᐦᑕᑯᐦᒡ ᑖᓐ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᐁ 
ᓂᐦᐄᐸᔨᐦᑖᑲᓄᐧᐃᐦᒡ

ᐁ ᓇᓈᑲᑕᐧᐁᔨᐦᑖᑯᐦᒡ ᑖᓐ ᐁ ᐊᑕ ᐃᔅᐸᔨᐦᐄᐧᐁᒡ ᐊᓐ ᒪᑐᔥ 
ᐊᔅᒌᐦᒡ ᐁ ᓈᓂᑑᓯᓈᓄᐧᐃᐦᒡ

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᐧᐄᐦᑕᒧᒡ ᐁ ᐄᔑ 
ᐸᑯᐦᓭᔨᐦᑕᐦᐧᑳᐤ ᓃᔓᔨᒡ ᒉ ᒌ ᐅᐦᒋ ᓇᓈᑲᑕᐧᐁᔨᐦᑖᑯᓂᔨᒡ 
ᒉ ᐄᔑ ᐋᐸᑎᔒᔥᑖᑲᓄᐧᐃᒡ ᑖᓐ ᐊᓐ ᐁ ᐃᑎᔥᑌᒡ ᐆ ᒉᐄᒥᔅ 
ᐯᐄ ᓀᔥᑦ ᒌᐧᐁᑎᓅᑖᐦᒡ ᑯᐯᒃ ᓂᔅᑯᒧᐧᐃᓂᐦᒡ (JBNQA) ᒫᒃ 
ᑲᔦᐦ ᒉ ᒌ ᒫᒨᐊᐱᔥᑕᐦᐧᑳᐤ ᐁ ᓂᔥᑐᐧᐄᔥᑖᑲᓄᐧᐃᔨᒡ᙮

ᐅᒌ ᒫᒃ COMEX ᐁᑲᐦ ᒫᒃ ᐆ COFEX-ᐅᑎᐦ ᔖᐧᐊᓂᐦᒡ ᒌ 
ᓂᔅᑯᒨᐧᐃᒡ ᒉ ᒌ ᒫᒨᐊᐱᔥᑕᐦᑳᐤ ᐁ ᓂᔥᑕᐧᐄᑕᐦᐧᑳᐤ ᑖᓂᔫ ᒉ 
ᐊᔨᐧᒣᐅᐦᐄᐧᐁᔨᒡ᙮

ᐊᓂᑌᐦ ᒫᒃ ᑫᐄᑉ ᐧᒑᐊᓂᔅ ᑳ ᐱᐦᒋᐳᑌᒡ ᐁ ᐧᐄᓈᒡ 
ᐆ (ᐁ ᒥᒋᔥᑌᐅᐧᐁᔮᒡ ᓘᐧᐄ XIV ᐧᐄᐦᑖᑯᐦᒡ) ᐊᓂᑦᐦ 
ᑳ ᐃᐦᑎᑖᑲᓄᐧᐃᒡᐦ ᒉ ᒌ ᐅᐦᒋ ᓂᓂᑕᐧᐋᐦᑖᑲᓄᐧᐃᐦᒡ 
ᐅᒌ ᒉᔥᑎᐱᔥᑕᐦᐧᑳᐤ ᑎᐯᔨᐦᒋᒉᓰᓈᒡ ᒥᓯᐦᑌ ᐁ ᐅᐦᒋ 
ᓇᓈᑲᑕᐧᐁᔨᐦᑖᑯᐦᒡ

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ ᒪᓯᓇᐦᐊᒧᐧᐁᐅᒡ ᒋᓭᐅᒋᒫᐤᐦ 
ᐊᓂᑦᐦ ᐁ ᐅᐦᒋ ᓂᓂᑕᐧᐋᐦᑖᑲᓄᐧᐃᐦᒡ ᐅᒌ ᒉᔥᑎᐱᔥᑕᐦᐧᑳᐤ 
ᑎᐯᔨᐦᒋᒉᓰᓈᒡ ᒥᓯᐦᑌ ᐁ ᐅᐦᒋ ᓇᓈᑲᑕᐧᐁᔨᐦᑖᑯᐦᒡ ᐁ ᐄᔑ 
ᓂᐧᐁᔨᐦᑕᐦᐧᑳᐤ ᐁ ᐱᔦᑲᔅᒋᐦᑖᑯᓂᔨᒡ ᑖᓐ ᓂᐦᐋᐤ ᒉ ᐊᑕ ᐄᔑ 
ᓈᓂᑑᑲᒉᔅᒉᔨᐦᑖᑯᓂᔨᒡ ᑲᔦᐦ ᐊᓂᑦᐦ ᑳ ᐸᑎᓰᓈᓄᐧᐃᐦᒡ ᒉ ᒌ 
ᐱᔦᐦᒋᔅᑖᑲᓄᐧᐃᐦᒡ ᐊᓂᑌᐦ ᓃᔥᑖᒪᐦᒡ᙮
ᐊᓐ ᒣᐧᑳᒡ ᐁ ᐃᔑᓈᑯᐦᒡ ᐊᓂᑦᐦ ᑳ ᐅᔦᔨᐦᑖᑯᐦᒡ ᒉ 
ᐋᐸᑎᓰᓈᓄᐧᐃᐦᒡ ᓇᒧᐃ ᓂᐦᐋᑎᓐ ᑖᓂᑦᐦ ᒉ ᓂᑑᐦᐅᑯᐸᓀ 
ᐄᓅᐤ ᑖᓂᔫ ᐁ ᐃᔑ ᐊᔮᑦ ᑲᔅᒋᐦᐅᐧᐃᓂᔫ ᐊᓂᑦᐦ ᒉ 
ᓂᑑᐦᐅᑦ᙮  

ᒉ ᒌ ᐊᔨᔭᑲᔅᒋᐦᑖᑲᓄᐧᐃᐦᒡ ᑖᓂᑦᐦ ᐊᓂᑦᐦ 
ᑳᑲᑲᓇᐧᐋᒋᔥᑖᑲᓄᐧᐃᐦᒡ ᐊᓂᑌᐦ ᒉᐄᒥᔅ ᐯᐄ ᐄᓅᐤ ᐊᔅᒌᐦᒡ( 
ᐁᐅᒄ ᐆ 12% ᐊᔅᒌᐅᒫᒋᔑᑲᓐ ᒉ ᒌ ᐃᐦᑕᑯᐦᒡ ᐁ ᐄᔑ 
ᑲᓇᐧᐋᒋᔥᑖᑲᓄᐧᐃᐦᒡ)

•	 ᐁ ᓂᔥᑐᐧᐄᐧᑖᐤ ᐅᒌ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ 
ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ ᒌ ᐄᔑ 
ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ ᐁ ᓇᓈᑲᑕᐧᐁᔨᐦᑖᑯᐦᒡ 
(MDDEP)  ᒉ ᒌ ᐊᔨᐧᒣᐅᐦᐄᑯᐧᑖᐤ᙮

•	 ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 
ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᑳ ᐄᔑ 
ᓂᔥᐧᑫᐅᔑᐦᐄᐧᐁᐧᑖᐤ (ᐃᔦᔅᑯᐧᐄᐦᑳᑲᓅ)

•	 ᒉ ᒌ ᐃᔑᓈᑯᐦᒡ ᐊᓂᑦᐦ  ᑫᑲᓇᐧᐋᒋᔥᑲᓄᐧᐃᐦᒡ 
ᓂᑑᐦᐆᐊᔅᒌᐦ ᑖᓂᔫ ᑳ ᐄᔑ ᐅᔦᔨᐦᑕᐦᐧᑳᐤ ᐄᓅᒡ 
ᐃᐦᑖᐅᐧᐃᓂᐦᒡ᙮

•	 oᒉ ᐄᔑ ᓇᓈᑲᑕᐧᐁᔨᐦᑖᑯᐦᒡ ᑖᓐ ᐁ 
ᐃᔥᐱᔥ ᒋᔅᑕᒫᐅᐧᐃᐦᒡ ᓂᐦᐋᐤ ᐊᓂᑦᐦ ᒉ 
ᐋᐸᑎᓰᓈᓄᐧᐃᐦᒡ, ᐧᐄ ᐄᓅᐤ ᑖᓐ ᐁ ᐄᔑ 
ᑲᓇᐧᐋᐸᐦᑕᐦᒃ ᑖᓂᑦ ᐊᓂᑦᐦ ᑳ ᐯᒋ ᓂᑑᐦᐅᑦ, 
ᑲᔦᐦ ᑖᓐ ᐁ ᐄᔑ ᒥᐧᔮᔨᒡ ᐁᐧᑯ ᐊᓂᑦᐦ 
ᓂᑑᐦᐆᐊᔅᒌᐦᒡ ᐁ ᐊᑕ ᐃᐦᑖᐧᑖᐤ᙮

ᒉᐧᑳᓐᐦ ᐁ ᐃᐦᑕᑯᐦᒡ ᑖᓐ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᐁ 
ᓂᐦᐄᐸᔨᐦᑖᑲᓄᐧᐃᐦᒡ

ᐁᐅᒄ ᐆ ᒉ ᐋᐸᑕᐦᒡ ᐁ ᐋᐸᑎᔒᔥᑖᑲᓄᐧᐃᐦᒡ ᐁ 
ᐊᔮᐅᒋᐸᔨᐦᑖᑲᓄᐧᐃᐦᐧᑳᐤᐦ ᐊᓂᔫ ᒉᐧᑳᓐᐦ ᒉ ᐃᑖᐸᑕᐦᐧᑳᐤᐦ 
ᐊᓂᑌᐦ ᒌᐧᐁᑕᓅᑖᐦᒡ ᑯᐦᐯᒃ᙮

•	 ᐆ ᑌᓂᔅ ᐱᓓᐄᔅ ᒋ ᐸᒋᔅᑕᓂᐦᒃ ᐆᒪᓯᓇᐦᐄᑲᓐ 
ᒉ ᐄᔑ ᐊᔨᐧᒣᐅᐦᐄᑯᑦ, ᐊᓐ  ᒪᓯᓇᐦᐄᒉᐅᑲᒥᑯᐦᒡ 
ᓈᑲᓂᔥᑲᐦᒃ ᐁ ᐊᔮᐅᒋᐸᔨᐦᑖᑲᓄᐧᐃᐦᐧᑳᐤᐦ ᐊᓂᔫ 
ᒉᐧᑳᓐᐦ ᒉ ᐃᑖᐸᑕᐦᐧᑳᐤᐦ ᐊᓂᑌᐦ ᒌᐧᐁᑕᓅᑖᐦᒡ 
ᑯᐦᐯᒃ (ᐊᔮᐅᒋᐸᔨᐦᑖᑲᓄᐧᐃᐦᐧᑳᐤᐦ ᐊᓂᔫ ᒉᐧᑳᓐᐦ ᒉ 
ᐃᑖᐸᑕᐦᐧᑳᐤᐦ ᐅᑕᐦ ᑯᐦᐯᒃ)

•	 ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 
ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᒌ 
ᑲᐧᑫᒋᐦᒉᒧᐧᐃᒡ ᒉ ᒌ ᒥᔮᑲᓄᐧᐃᐧᑖᐤ ᐁ ᒪᓯᓈᑌᔨᒡ 
ᑖᓂᔫ ᑳ ᐄᔑ ᓂᑕᐧᐋᐦᑖᑲᓄᐧᐃᔨᒡ ᑲᔦᐦ ᐁ ᐄᔑ 
ᐃᔦᔅᑯᐧᐄᐦᑳᑲᓄᐧᐃᔨᒡ ᒉ ᐋᐸᑎᔒᔥᑖᑲᓄᐧᐃᒡ ᑲᔦᐦ ᒉ ᒌ 
ᐊᔑᑕᐱᐧᑖᐤ ᐊᓂᑦᐦ ᐁ ᐊᔨᐧᒣᐅᐦᐄᐧᐁᔨᒡ ᑖᓐ ᓂᐦᐋᐤ ᒉ 
ᐊᑕ ᐄᔑ ᐋᐸᑎᓂᔨᒡ ᒉ ᐧᐄᔥᑖᑲᓄᐧᐃᒡ᙮

ᒨᔥ ᑳᒋ ᒉ ᒌ ᐃᐦᑕᑯᐦᒡ ᐁ ᓂᑑᒋᔅᒉᔨᐦᑖᑲᓄᐧᐃᐦᒡ (LCA) 
ᐊᓐ ᐁ ᐃᔥᑯᓂᑲᓄᐧᐃᐦᒡ ᒉᐧᑳᓐ ᑳ ᐋᐸᒋᔥᑖᑲᓄᐧᐃᐦᒡ ᒣᐧᑳᒡ ᑳ 
ᐋᐸᑎᓰᓈᓄᐧᐃᐦᒡ ᒉ ᒌ ᒪᓯᓈᑌᒡ ᒉ ᐄᔑ ᓇᓈᑲᒋᔥᑖᑲᓄᐧᐃᐦᒡ 
ᐅᑕᐦ ᒉᐄᒥᔅ ᐯᐄ

•	 ᐆᒌ CIRAIG (École Polytechnique) ᑌᑲᔥ ᒉ ᒌ 
ᐧᐄᐦᑖᑲᓄᐧᐃᐦᒡ ᐁ ᒪᓯᓈᑌᒡ ᐆ ᒨᔥ ᑳᒋ ᒉ ᒌ ᐃᐦᑕᑯᐦᒡ ᐁ 
ᓂᑑᒋᔅᒉᔨᐦᑖᑲᓄᐧᐃᐦᒡ (LCA) ᐊᓐ ᐁ ᐃᔥᑯᓂᑲᓄᐧᐃᐦᒡ 
ᒉᐧᑳᓐ ᑳ ᐋᐸᒋᔥᑖᑲᓄᐧᐃᐦᒡ ᒣᐧᑳᒡ ᑳ ᐋᐸᑎᓰᓈᓄᐧᐃᐦᒡ᙮

•	 ᒥᓯᐧᐁ ᐁ ᐧᐋᐧᐄᒋᐦᐄᐧᐁᐧᑖᐤ ᐅᒌ ᐊᓂᒌ ᒉᐄᒥᔅ ᐯᐄ 
ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
ᐧᐄᔔᐧᐁᐧᐄᓂᔫ (JBACE), ᐄᓅᐤ ᑎᐯᔨᐦᒋᒉᓰᓈᐦᒡ, 
CRA, ᓂᒥᔅᒌᐅᐃᔥᑯᑌᐅᔮᐲ ᐅᑌᐦ ᒉᐄᒥᔅ ᐯᐄ, ᐅᔫ 
ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ 
ᐁ ᐃᐦᑕᑯᐦᒡ ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ 
MDDEP ᐁᑯᐦ ᒫᒃ ᐅᒌ ᑯᐦᐯᒃ ᑳ ᐱᔦᐦᒋᔅᑖᐧᑖᐤ ᐊᓂᑦᐦ 
ᑳ ᐊᑕ ᐋᐸᑎᓰᓈᓄᐧᐃᔨᒡ ᒥᓯᐧᐁ ᒉ ᒌ ᑲᓇᐧᐋᐸᐦᑕᐦᐧᑳᐤ 
ᑖᓐ ᐁ ᐄᔑ ᓇᓈᑲᑕᐧᐁᔨᐦᑖᑲᓄᐧᐃᐦᒡ ᐁ ᐄᔑ 
ᓂᑑᑲᒉᔅᒉᔨᐦᑖᑲᓄᐧᐃᔨᒡ᙮  

ᒪᓯᓇᐦᐄᑲᓂᐦᒡ ᐁ ᒪᓯᓈᑌᒡ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᒡ 
ᐊᓐ ᐁ ᒌᐧᐁᒥᔅᑳᑲᓄᐧᐃᐦᒡ ᑲᔦᐦ ᐁ ᐅᑎᓂᑲᓅᐦᐧᑳᐤ ᒦᓐ ᒉ ᒌ 
ᐋᐸᑎᐦᐧᑳᐤᐦ ᐊᓂᑦᐦ ᐁ ᐊᑕ ᐋᐸᑎᓰᓈᓄᐧᐃᒡᐦ

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ (JBACE) ᑳ ᐄᔑ ᐊᔨᐧᒣᐅᐦᐄᑯᐧᑖᐤ:
•	 ᒉ ᒌ ᐃᐦᑕᑯᐦᐧᑳᐤᐦ ᐁ ᐃᐦᑖᓅᐦᒡ ᐊᓐ ᐄᓅᐤ 

ᐃᐦᑖᐅᐧᐃᐦᒡ ᐊᓂᑦᐦ ᒉ ᒌ ᐅᐦᒋ ᐧᐄᒋᔥᑖᑲᓄᐧᐃᐦᒡ ᐁ 
ᓇᓀᔥᑑᔥᑖᓱᓈᓄᐧᐃᐦᒡ ᑲᔦᐦ ᒦᓐ ᒉ ᒌ ᐋᐸᑎᐦᐧᑳᐤ 
ᐊᓂᔫ ᔖᔥ ᑳ ᐋᐸᑕᐦᐧᑳᐤᐦ ᒉᐧᑳᓐᐦ ᑲᔦᐦ ᒉ ᒌ 
ᐧᐋᔅᑳᔮᐦᒡ ᐊᓂᑦᐦ ᒉ ᒥᓈᐦᐅᓈᓄᐧᐃᐦᐧᑳᐤᐦ ᐅᔫ ᒦᓐ 
ᐧᐋᐦᐋᐸᒋᔥᑖᑲᓄᐧᐃᐦᐧᑳᐤᐦ

ᒉᐧᑳᓐᐦ ᐁ ᐃᐦᑕᑯᐦᒡ ᑖᓐ ᒉ ᐄᔑ ᐋᐸᑎᔒᔥᑖᑲᓄᐧᐃᐦᒡ ᐁ 
ᓂᐦᐄᐸᔨᐦᑖᑲᓄᐧᐃᐦᒡ

ᐁ ᐃᔥᑯᓂᑲᓄᐧᐃᐦᒡ ᒉᐧᑳᓐ ᑳ ᐋᐸᒋᔥᑖᑲᓄᐧᐃᐦᒡ ᒣᐧᑳᒡ ᑳ 
ᐋᐸᑎᓰᓈᓄᐧᐃᐦᒡ ᒉ ᒌ ᒪᓯᓈᑌᒡ ᒉ ᐄᔑ ᓇᓈᑲᒋᔥᑖᑲᓄᐧᐃᐦᒡ 
ᐅᑕᐦ ᐧᐄᔓᐧᐁᐧᐃᓂᐦᒡ(2010-2015)

Jᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ 
ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ (JBACE) ᓅᒻ ᐁ 
ᐊᔨᐧᒣᐅᐦᐄᑯᐧᑖᐤ:
•	 ᒉ ᒌ ᐧᐄᒋᐦᔥᑖᑲᓄᐧᐃᐦᐧᑳᐤ ᑖᓐ ᐁ ᐄᔑ ᒋᐦᒋᐸᔨᐦᑖᑲᐧᐃᐦᒡ 

ᒉᐧᑳᓐ ᐄᓅᐤ ᐃᐦᑖᐅᐧᐃᓂᐦᒡ᙮
•	 ᒉ ᒌ ᐧᐄᔥᑖᑲᓄᐧᐃᐦᒡ ᐁ ᐧᐄᒋᐦᐄᐧᐁᐸᔨᐦᒡ ᐊᓐ ᐊᓂᑦᐦ 

ᐁ ᐋᐸᑎᔒᔥᑖᑲᓄᐧᐃᐦᒡ  ᒉ ᒌ ᐧᐋᔅᑳᔮᐦᒡ ᐊᓂᑦᐦ ᒉ 
ᒥᓈᐦᐅᓈᓄᐧᐃᐦᐧᑳᐤᐦ ᐅᔫ ᒦᓐ ᐧᐋᐦᐋᐸᒋᔥᑖᑲᓄᐧᐃᐦᐧᑳᐤᐦ 
ᐅᑕᐦ ᐄᓅᐤ ᐃᐦᑖᐅᐧᐃᓂᐦᒡ᙮

ᐊᓐ ᐄᐦᒉ ᐁ ᐊᑕ ᐃᑌᐦᐄᑖᑯᐦᒡ ᐁ ᐊᑕ ᐃᔅᐸᐦᑖᔮᒡ ᓐ ᐁ 
ᐊᑕ ᐄᔑ ᑖᐦᑲᐦᐄᒉᐸᔨᐦᒡ ᐊᓂᑌᐦ ᒉᐄᒥᔅ ᐯᐄ ᑲᔦᐦ ᑖᓐ ᐁ 
ᐊᑕ ᐃᔅᐸᔨᐦᐄᐧᐁᒪᑲᐦᒡ ᐆ ᐁ ᐄᔑ ᑖᐦᑲᐦᐅᐧᐁᒡ

ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ 
ᐊᔅᒌ ᐧᐄᔔᐧᐁᐧᐄᓂᔫ (JBACE) ᐁ ᐧᐋᐧᐄᒋᐦᐄᐧᐁᐧᑖᐤ ᐊᓂᑦᐦ ᐁ 
ᓈᓂᑑᑲᒉᔅᒉᔨᐦᑕᒥᔨᒡ ᓂᑑᐦᐆᐄᓅᐤᐦ ᐁ ᒫᒨᐊᐱᔥᑕᒥᔨᒡᐦ
•	 ᐁ ᓂᔥᑑᐧᐄᓈᓄᐧᐃᐦᒡ ᐁ ᐋᐸᑎᔒᔥᑖᑲᓄᐧᐃᐦᒡ ᑲᔦᐦ
     ᐁ ᐊᔨᒥᐦᐋᑲᓄᐧᐃᐧᑖᐤ ᐄᓅᒡ ᐃ ᓂᔥᑕᐦᐧᑳᐤᐦ ᐄᓅᐤ
     ᐃᐦᑖᐅᐧᐃᓐᐦ
•	 ᐁ ᐅᔑᐦᑖᑲᓄᐧᐃᐦᒡ ᐁ ᒪᓯᓈᐅᐦᑎᐦᒡ ᑖᓐ ᓂᐦᐋᐤ ᒉ ᐊᑕ
     ᐃᔑᓈᑯᐦᒡ ᐊᓂᑦᐦ ᒉ ᐅᐦᒋ ᓂᐦᐄᐸᔨᐦᑖᑲᓄᐧᐃᐦᒡ ᑲᔦᐦ ᒉ
     ᒌ ᐃᐦᑕᑯᐦᒡ ᐊᓂᑦᐦ ᐁ ᐅᐦᑖᐸᒋᐦᐅᐧᐋᑳᓄᐧᐃᐦᐧᑳᐤᐦ᙮

ᑫᐄᑉ ᐧᒑᐊᓂᔅ (ᐁ ᒥᒋᔥᑌᐅᐧᐁᔮᒡ ᓘᐧᐄ XIV)

ᐊᓂᑦᐦ ᐁ ᒪᓯᓈᑌᒡ 1
 

ᑳ ᐄᔑ ᐅᔦᔨᐦᑖᐦᒡ ᑲᔦᐦ ᑳ ᓂᔥᑐᐧᐄᔥᐧᑖᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ 
ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ 
1.1	ᑳ ᐄᔑ ᐅᔦᔨᐦᑕᐦᐧᑳᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ    
   	 (JBACE)

	 ᐊᓂᒌ ᒉ ᐊᔑᑕᐱᐧᑖᐤ ᑳ ᐅᔦᔨᒥᑯᐧᑖᐤ ᐅᔫ ᐄᓅᐤ ᑎᐯᔨᐦᒋᒉᓰᓈᐦᒡ
		
		  ᑲᓓᓐ ᑯᐦᐸᕐ, ᐄᓅᐤ ᑎᐯᔨᐦᒋᒉᓰᓈᐦᒡ
		
		  ᐋᔥᓖ ᐋᐄᓯᐧᕌᐦᕐ, ᐄᓅᐤ ᑎᐯᔨᐦᒋᒉᓰᓈᐦᒡ ᑳ ᒋᔥᑕᐱᔥᑕᐦᒃ
		
		  ᒌᓀᑦ ᓛᐧᒑᐄᐄᓅᐤ ᑎᐯᔨᐦᒋᒉᓰᓈᐦᒡ,
    	 	
		  ᔖᔥᑖᓪ ᐅᑕᕐ ᑏᑎᐧᕋᑦ,ᐄᓅᐤ ᑎᐯᔨᐦᒋᒉᓰᓈᐦᒡ 

	
	 ᐊᓂᒌ ᒉ ᐊᔑᑕᐱᐧᑖᐤ ᑳ ᐅᔦᔨᒥᑯᐧᑖᐤ ᑳᓇᑖ ᑎᐯᔨᐦᒋᒉᓲ
   	   	
		  ᐋᓃ ᑌᓭᓪ, ᑳᓇᑖ ᐊᔅᒌᔫ ᐁ ᓈᓂᑑ ᑲᒉᔅᒉᔨᐦᑖᑲᓄᐧᐃᔨᒡ ᐋᐸᑎᓰᓲ
    		
		  ᒣᕇᔅ ᓓᒥᕐ, ᐁ ᓅᑕᒣᓵᓄᐧᐃᔨᒡ ᑲᔦᐦ ᓂᐱᔫ ᐅᑕᐦ ᑳᓇᑖ
     		
		  ᐧᔖᓐ ᐱᑲᕐᑦ, ᐁ ᓇᓈᑲᑕᐧᐁᔨᐦᑖᑯᐦᒡ ᐊᔅᒌ ᐅᑕᐦ ᑳᓇᑖ-ᑯᐦᐯᑲᐦᒡ(ᐅᑕᐦ ᓂᔅᒋᐲᓯᒻ 23, 2009)
     		
		  ᑎᓃᔅ ᐧᒑᕌᓰ, ᒋᓭᐅᒋᒫᐤ ᐄᓅᐤ ᑳ ᐱᒥᐸᔨᐦᐋᑦ ᒌᐧᐁᑕᓅᑖᐦᒡ ᑳᓇᑖ (ᐅᔮ ᒪᔥᑰᑎᓅᐲᓯᒻ 25, 2009)
     		
		  ᒉᐄᒥᔅ ᔮᓂᐦᕧ, ᒋᓭᐅᒋᒫᐤ ᐄᓅᐤ ᑳ ᐱᒥᐸᔨᐦᐋᑦ ᒌᐧᐁᑕᓅᑖᐦᒡ ᑳᓇᑖ (ᐅᔮ ᒪᔥᑰᑎᓅᐲᓯᒻ 26, 2009)

	 ᐊᓂᒌ ᒉ ᐊᔑᑕᐱᐧᑖᐤ ᑳ ᐅᔦᔨᒥᑯᐧᑖᐤ ᑳᓇᑖ ᑎᐯᔨᐦᒋᒉᓲ
		
		  ᔐᕐᒋ ᐋᓓᓐ, ᐊᔅᒌᔫ ᑳ ᑲᓇᐧᐋᒋᔥᑖᑲᓄᐧᐃᔨᒡᐦ ᓂᔅᒋᐲᓯᒻ 29, 2009
		
		  ᐧᒑᐅᓰ ᐸᕌᐧᓵᐅ, ᐊᔅᒌᔫ ᑳ ᑲᓇᐧᐋᒋᔥᑖᑲᓄᐧᐃᔨᒡᐦ
		
		  ᐧᒑᐅᐋᓐ ᓛᐯᕐᔅ, ᐁ ᐱᒥᐸᔨᐦᐧᑳᐤ ᐅᑖᐹᓐ ᑳ ᓇᓈᑲᑕᐧᐁᔨᐦᑕᐦᒃ ᑎᐯᔨᐦᒋᒉᓲ (ᐊᓂᑌᐦ ᐄᔑ ᐧᐄᐧᐄᒪᑲᓅᐲᓯᒻ 11, 2010)
		
		  ᐱᑫᕐ ᐧᒫᐅᓯᔅ, ᒉᐄᒥᔅ ᐯᐄ ᐁ ᐊᑕ ᐃᐦᑖᓄᐧᐃᔨᒡ

OTHER FINANCIAL ACTIVITY

1.2 	 ᑳ ᐄᔑ ᐅᔦᔨᐦᑕᐦᐧᑳᐤ ᐊᓂᒌ ᑳ ᐊᔑᑕᐱᐧᑖᐤ

	 1.2.1 ᐋᐸᑎᓰᓲᒡ ᑳᒫᒨᐊᐱᔥᑕᐦᐧᑳᐤ
		
		  ᐧᒑᐅᓰ ᐸᕌᐧᓵᐅ 
		
		  ᒌᓀᑦ ᓛᐧᒑᐄ
		
		  ᒣᕇᔅ ᓓᒥᕐ

	 1.2.2 ᑳ ᒫᒨᐋᐸᑎᔒᔥᑕᐦᐧᑳᐤ ᐊᓂᑦᐦ ᐁ ᒌᐧᐁᑲᓇᐧᐋᐸᐦᑖᑲᓄᐧᐃᔨᒡ ᒣᓯᓈᑌᔨᒡ 1 ᑲᔦᐦ 2 ᐊᓂᑦᐦ 	
		     ᐧᐄᔓᐧᐁᐧᐃᓂᐦᒡ 22 ᐁ ᐊᔑᑎᓂᑲᓄᐧᐃᐦᒡ ᐁ ᓅᑎᓯᓈᓅᐦᒡ
		
		  ᐧᒑᐅᓰ ᐸᕌᐧᓵᐅ 
			 
		  ᐋᓃ ᑌᓭᓪ
		
		  ᒌᓀᑦ ᓛᐧᒑᐄ
			 
		  ᒣᕇᔅ ᓓᒥᕐ 

	 1.2.3 ᑳ ᒫᒨᐋᐱᑎᔒᔥᑕᐦᐧᑳᐤ ᐧᐁᐱᓈᓱᓐ ᒉ ᐄᔑ ᐱᒥᐸᔨᐦᑖᑲᓄᐧᐃᐧᑳᐤ

		  ᐧᒑᐅᓰ ᐸᕌᐧᓵᐅ 

		  ᒌᓀᑦ ᓛᐧᒑᐄ, 

		  ᐊᓂᒌ ᑳᒫᒨᐊᐱᔥᑕᐦᐧᑳᐤ ᐄᓅᐤ ᑎᐯᔨᐦᒋᒉᓰᓈᐦᒡ, ᐅᔫ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ 
		  ᒉ ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP, ᐧᐁᐱᓈᓱᓐᐦ ᐅᑕᐦ ᑯᐦᐯᒃ, ᐁᑯᐦ ᒫᒃ ᒉᐄᒥᔅ ᐯᐄ ᐃᔥᑯᑌᐅᔮᐲ ᐁ ᐅᐦᒋ 	
		  ᐅᔓᐦᐅᒪᑲᐦᒡ

1.2.4 ᑳ ᐋᐸᑎᔒᔥᑕᐦᐧᑳᐤ ᐊᓂᑦᐦ ᐁ ᐊᑕ ᑲᑲᓇᐧᐋᒋᔥᑖᑲᓄᐧᐃᐦᒡ ᐊᔅᒌᐦ
		
		  ᐧᒑᐅᓰ ᐸᕌᐧᓵᐅ 

		  ᐋᓃ ᑌᓭᓪ
		
		  ᐧᔖᓐᑕᓪ ᐅᑕᕐ ᑌᑎᐧᕌᑦ

1.2.5 ᑳᐋᐸᑎᔒᔥᑕᐦᐧᑳᐤ ᑳ ᐋᐸᒋᔥᑖᑲᓄᐧᐃᐦᒡ ᐊᓐ 35 ᐱᐳᓐᐦ ᒣᓯᓈᑌᒡ 22
		
		  ᐧᒑᐅᓰ ᐸᕌᐧᓵᐅ 
		
		  ᑲᓓᓐ ᑯᐦᐸᕐ

		  ᐧᔖᓐᑕᓪ ᐅᑕᕐ ᑌᑎᐧᕌᑦ

		  ᐧᔖᓐ ᐱᑲᕐᑦ
		
		  ᒉᐄᒥᔅ ᔮᓂᐦᕧ
		
		  ᔑᓂᕕᔦᕝ ᑏᐧᔮᓐ

		  ᑳᕃᓪ ᓚᕓᒃ

1.2.6 ᑳ ᐋᐸᑎᔒᔥᑕᐦᐧᑳᐤ ᒪᓯᓇᐦᐄᑲᓐ ᒉ ᐄᔑ ᑲᓇᐧᐋᐸᐦᑖᑲᓄᐧᐃᐦᐧᑳᐤ ᒉ ᐃᑖᐸᑕᐦᐧᑳᐤ ᐁ
		  ᐧᐋᐧᐄᐦᑕᒧᐧᐋᑲᓄᐧᐃᐧᑖᐤ ᐄᓅᒡ 
		
		  ᐧᒑᐅᓰ ᐸᕌᐧᓵᐅ 
		
		  ᐋᓃ ᑌᓭᓪ

		  ᒌᓀᑦ ᓛᐧᔖᐃ

		  ᔑᓂᕕᔦᕝ ᑏᐧᔮᓐ

		  ᑳᑲᔅᒋᐦᐅᐧᑖᐤ, ᑳ ᐊᔑᑕᐱᐧᑖᐤ 22 ᒣᓯᓈᑌᔨᒡ, ᐅᔫ ᐧᐁᐦᒋ ᑖᐦᒋᔥᑲᐧᐋᑦ ᒋᓭᐅᒋᒫᐤᐦ ᐁ ᐋᐸᑎᓰᓈᓄᐧᐃᐦᒡ ᐁ ᐃᐦᑕᑯᐦᒡ ᒉ 	
		  ᒌ ᐄᔑ ᐱᒥᐸᔩᐦᑖᑲᓄᐧᐃᐦᒡ ᐊᔅᒌᐦᒡ MDDEP,

1.3 ᐁ ᒪᓯᓈᑌᐦᐧᑳᐤᐦ ᐊᓂᑦᐦ ᐁ ᐅᐦᒋ ᐋᐸᑎᔒᔥᑖᑲᓄᐧᐃᐦᒡ
		
		  ᒫᕐᒃ ᒉᑎᓐ, ᑳ ᒪᓯᓇᐦᐄᒉᔥᑕᒫᒉᑦ

		  ᑲᐧᓛᐅᑦ ᐯᐧᓛᑯᐧᐃᓐ, ᐊᔅᒌᔫ ᑳ ᓂᑕᐧᐋᐦᑖᑦ (ᐃᔅᑯ ᒣᐧᑳᓂᐱᓅᐲᓯᒻ 2009)

		  ᔑᓂᕕᔦᕝ ᑏᐧᔮᓐ, ᐊᔅᒌᔫ ᑳ ᓂᑕᐧᐋᐦᑖᑦ (ᐅᔮ ᐧᐄᔖᑯᐲᓯᒻ 2009)
	
		  ᓘᐧᐄᔅ ᐱᐧᓛᓂᔐᐄ, ᐁ ᒪᓯᓈᑌᐦᐧᑳᐤᐦ ᐊᓂᑦᐦ ᐁ ᐅᐦᒋ ᐋᐸᑎᔒᔥᑖᑲᓄᐧᐃᐦᒡ ᑳ ᒋᔥᑕᐱᔥᑕᐦᒃ

1.4 ᑳ ᓂᔥᑐᐧᐄᐧᑖᐤ ᐊᓂᒌ ᒉᐄᒥᔅ ᐯᐄ ᑳ ᐧᐄᑕᐱᔅᑕᐦᐧᑳᐤ ᐅᔫ ᐁ ᐧᐄᔔᐧᐋᑖᑲᓄᔨᒡ ᐊᔅᒌ ᐧᐄᔔᐧᐁᐧᐄᓂᔫ 
   (JBACE)

		  ᓂᔮᔨᐧᓈ ᒌ ᓂᔥᑐᐧᐄᐅᒡ ᐊᓂᒌ ᑳᒫᒨᐊᐱᔥᑕᐦᐧᑳᐤ ᐅᔮ 2009ᐧ2010:

		  158 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ 		  ᑳᑎᐧᓈᐅ ᓂᔅᑲᐲᓯᒻ 1, 2009

		  159 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ		  ᐧᒫᓐᑕᕇᐧᔮᓪ ᐧᐋᐱᑯᓅᐲᓯᒻ 23, 2009

		  160 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ		  ᐧᒫᓐᑕᕇᐧᔮᓪ, ᐱᓈᔅᒌᐅᐲᓯᒻ 30, 2009

		  161 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ		  ᑯᐦᐯᒃ ᓯᑏ ᐲᐦᒉᒪᑲᓅᐲᓯᒻ 15, 2009

		  162 ᐃᐦᑕᐦᐧᑖᐤ ᑳ ᓂᔥᑐᐧᐄᐧᑖᐤ		  ᕉᐧᐋᓐ ᐧᓈᕌᓂᑖ ᑳᑕᐦᑯᓯᑕᐲᓯᒻ 24, 2010




